
Ons verkondig Christus wat gekruisig is ... Christus, die  
krag van God en die wysheid van God – 1 Kor. 1:23-24

REDAKSIONEEL

Die grootsheid van die gebou skep onmiddellik ’n ge wyde 
atmosfeer en dwing besoekers om hul oë outo maties 
na bo te rig. Daar is min súlke geboue in Suid- Afrika. 
Een wat wel dieselfde uitwerking op ’n mens het, is die 
Voor trekkermonument. Reeds wanneer jy aan die voet 
van die trappe staan wat oploop na die ingang, kyk jy 
op na die monument wat afgeëts teen die blou hemel 
troon en wanneer jy instap, kan jy nie help om op te kyk 
nie. Dit is hier waar Sinode 2022 plaasgevind het – op 
’n plek wat jou oë na bo rig. 

Voor die aangesig van die Here, gelei deur sy Gees
Die gewyde atmosfeer wat jou omvou wanneer jy hier die 
grootse gebou binnestap, het ook die sinode deur suur. 
Reeds met die sang het elke afgevaardigde sy stem vrolik 
na bowe gehef, terwyl die akoestiek van die monument 
telkens die lofsange en aanbidding in sy eggo’s oor en 
oor laat klink het. 

Met die wydingsopening uit 1 Korinthiërs 12:12-26 en  
Efé siërs 4:16, bedien deur ds. Gideon Aggenbach as 
oud  ste dienende leraar binne die AP Kerk (89), is sinode-
gangers dadelik herinner dat hulle liggaam van Jesus 
Chris tus is en onder sy hoofskap, as Koning van die Kerk, 
staan. Dit het die bewustheid geskep dat die sinode nie 
maar net ’n gewone vergadering is waar de mo kra tiese 
besluite op grond van pragmatiese voor keu re geneem 
word nie. Elke besluit en elke bespreking is ge doen 
met die wete dat niks vir God verborge is nie, om dat 
ons voor sy aangesig leef. Daarom is daar nie net aan 
die be gin en einde van elke sittingsdag met ’n biduur 
ge open en afgesluit nie, maar is die aangesig van God 
ook voor moeilike en indringende besluite in biddende 
af ank likheid opgesoek. Die versugting was voort du-
rend: Vader, lei ons deur u Gees, want ons wil weet wat 
u wil vir ons lewens en vir die kerk van Jesus Christus is. 

Geen magsvergrype, maar wel magserkenning
Die AP Kerk het ’n presbiteriale kerkregeringstelsel. Dit 
beteken dat die ouderlinge daarvoor verantwoordelik 
is om Christus se gesag in sy kerk te bedien. Daarom 
word daar ook nie na ons sinodes verwys as een of ander 
“hoër gesag” nie, maar as ’n “meerdere vergadering”. Dit 
word so genoem omdat meer plaaslike kerke by hierdie 
ver gadering verteenwoordig word. Elke kerk binne die 
verband van AP kerke het die geleentheid om hul pre-
dikant en twee ouderlinge na ’n sinode af te vaardig en 
aan besluitneming deel te neem. Die sinode het slegs 
beperkte mag en kan net daardie sake in behandeling 
neem wat deur die plaaslike kerke aan haar toegewys is. 

Daar is kerkverbande wat van die sinodaal- presbite-
ria le kerkregeringstelsel gebruik maak. Dit het egter 
die nadeel dat dit dikwels tot ’n soort “pousdom” lei 
waar die kerk deur ’n uitgelese groepie beheer word. 
Se dert haar stigting het die AP Kerk doelbewus teen so 
’n kerkregeringstelsel gekies en sorg ook deurgaans dat 
daar altyd meer ouderlinge as predikante na ’n sinode 
afgevaardig word. Sodoende is die gevaar baie kleiner 
vir magsvergrype deur ’n handjievol met moontlike 
verskuilde agendas. Waar die kerk van Christus egter 
aan die hand van die Woord en onder leiding van die 
Heilige Gees deur die bediening van die ouderlingeamp 
regeer word, is daar voortdurend magserkenning – die 
erkenning dat alle mag in die hemel en op die aarde 
aan die Koning van die Kerk behoort (vgl. Mt. 28:18).
 
’n Driedubbele tou word nie maklik gebreek nie
Geen gelowige kan in iso lasie bestaan nie. Gelowiges 
het mekaar nodig soos wat elke lid in die liggaam van 
die ander lede af ank lik is (vgl. 1 Kor. 12:12-31). Dit 
is egter ook die rede waarom ker ke met mekaar in ’n 
ver band tree. Een kerk kan byvoorbeeld nie op haar eie 

Met die oë na Bo gerig
Ds. Schalk Strauss

Wie al die voorreg gehad het om een van Europa se majestueuse katedrale te besoek, sal weet dat een van die 
argitektoniese kenmerke van hierdie geboue hul hoë, koepelvormige dakke is. Dit is so ontwerp dat wan neer 
jy daar instap, dit jou oë onwillekeurig na bo trek. Dít is wat dit so besonders maak. 

sorg vir sake soos die opleiding van predikante, die druk 
van publikasies, die ver sorging van liederebundels of 
Bybel vertaling nie. Daar om gaan kerke ’n akkoord met 
me kaar aan wat op sake van gemeenskaplike belydenis 
en universele behoeftes gegrond is.

’n Sinode gee uitdrukking aan hierdie afanklikheid van 
en verbintenis aan mekaar. Veral wanneer dit gaan oor die 
interpretasie van die Skrif, is daar ’n diepe bewust heid van 
die Skrifwaarheid dat geen profesie ’n saak van eie uitleg
ging is nie (2 Petr. 1:20). Om hierdie rede staan ons binne 
’n bepaalde tradisie (gereformeerd) wat ons Skrifverstaan 
beheers en ons bind aan gelowige voorgangers in wie die 
Gees ook werksaam was. Ons het egter ook mekaar se 
meerdere wysheid nodig, sodat ons seker kan wees ons 
besluite is nie gegrond op willekeur nie. Verder is daar 
ook geleentheid om mekaar op te bou, te bemoedig, aan 
te spoor en te herinner dat ons nie alleen in die stryd is 
nie. Met elke sinode waar gemeenskaplike sake bespreek 
word, beleef gelowiges dat twee inderdaad beter as een is 
en dat daar goeie loon op sulke arbeid is (vgl. Pred. 4:9). 

In hierdie uitgawe gee ons terugvoer oor verskillende 
sake wat tydens Sinode 2022 bespreek is. Dit behoort ’n 
goeie oorsig te bied oor die belangrikste sake wat on der 
bespreking was, maar die artikels is ook so geskryf dat 
dit die subteks van besluite, dit wat onderliggend aan 
’n besluit was en die eintlike saak is waaroor dit gaan, 
aan die orde bring. Ons hoop dat dit lidmate saam met 
ons opgewonde sal maak oor die toekoms van die kerk 
en waar ons te kort skiet, dit ons tot groter oorgawe en 
toe wyding sal inspireer.

’n Sinode is ’n baie dinamiese vergadering. Daar is in-
ter aksie tussen broeders vanuit verskeie agtergronde, 
met verskillende verwagtinge. Dit is ’n plek waar yster, 
yster slyp (vgl. Spr. 27:17) binne die raamwerk van die 
liggaam van Christus en onder leiding van sy Gees. Dit 
is ’n plek waar twee hulle afanklikheid van mekaar er-
ken, maar uiteindelik, wanneer die oë na Bo gerig word, 
ontdek dat ’n driedubbele tou waar ons aan mekaar, 
maar bowenal aan God verbind is, nie maklik gebreek 
word nie (vgl. Pred. 4:12).

Ons groet mev. Elsabé Venter 
Indien jy die laaste 22 jaar 
’n besoek sou bring aan die 
Gemeenskaplike Kerkkantoor 
of bloot daarheen gebel het, 
sou die eerste persoon met 
wie jy kontak gemaak het, heel 
moontlik mev. Elsabé Venter 
wees. As ontvangsdame het sy 
die kantoor se skakelbord en 
dus alle oproepe hanteer. Haar 
vriendelikheid het aan alle 
mense bekend geword, want so 
is jy gegroet en gehelp.

Met haar aanstelling destyds, 
het sy nie besef hoe die vrug 
van die Gees, wat in haar werk, 
tot ontplooiing sou kom nie. 
’n Mens dink in besonder aan 
haar geduld. Jaarliks was dit 
haar verantwoordelikheid om al 
die leraars, gemeentes en ringe 

se inligting vir die Kerkjaarboek 
te versamel. Al hoe meer het 
dit gebeur dat sy mense tot 
drie keer moes skakel vir hulle 
inligting, terwyl ’n sperdatum 
vinnig op haar afstorm. Die 
grootste beproewing van haar 
geduld was sekerlik om met die 
Departement van Binnelandse 
Sake te skakel in verband met 
die registrasie van leraars as 
huweliksbevestigers.

Danksy haar getroue werk oor 
die afgelope 22 jaar, het sy deel 
van die kerkverband se institu-
sionele geheue geword. Van 
wanneer ’n student gelegiti meer 
is tot wanneer iemand emeriteer 
of gesterf het – sy het dit nou-
keurig aangeteken en kon baie 
vinnig vir jou ’n antwoord gee.

Dat sy geliefd was, blyk uit die 
groot aantal mense wat, nadat 
hulle gehoor het van haar 
aftrede, spesiaal na die kantoor 
gekom het om van haar afskeid 
te neem. As personeel gaan 
ons haar mis, maar gun haar 
die rustyd ná soveel jare se 
getroue diens.

LIG IN DUISTERNIS

LERAARS
Beroepbaar

Die band tussen  
ds. AS van Staden jr. en 
die AP Kerk Vryburg, is 
op 17 Oktober 2022 
deur die Ring van 
Migdol, kragtens artikel 
19 van die Kerkorde, 
losgemaak. Dit beteken 
dat hy onmiddellik 
beroepbaar is. Sy 
telefoonnommer is: 
076 413 8191.

Beroepe aanvaar
• Ds. LJ du Preez (Bothaville) na Hoopstad.
• Prop. HLE Erasmus na Waterberg.

Beroepe bedank
• Prop. HLE Erasmus na Benoni.

Oorgegaan na ’n ander lewenstaak
Ds. LE Prinsloo het oorgegaan na ’n ander 
lewenstaak volgens Kerkorde art. 17.1 en 17.2.

STERFTES
• Ds. CJ Kruger (emeritus) se vrou, Susan, is op 

20 Desember 2022 oorlede. 
• Wyle ds. JC Adlam se vrou, Elsabé, is op 1 Januarie 

2023 oorlede.

Ons bid hulle naasbestaandes die troosryke nabyheid 
van die Here toe. 

ADRESVERANDERINGE
• Ds. LS du Preez (Hoopstad):  

Botesstraat 3, Hoopstad, 9479.
• Ds. OG van Rooyen jr.: Stellenbosch Kompleks 6, 

Annstraat, Randburg, 2118; sel: 079 887 5107.
• AP Kerk Groblersdal: Sel: 072 169 8588.

SKOOLKWARTALE 2023
Eerste kwartaal: 11 Januarie – 24 Maart
 18 Januarie – 31 Maart (Kusskole)
Tweede kwartaal: 12 April – 23 Junie
Derde kwartaal: 18 Julie – 29 September
Vierde kwartaal: 10 Oktober – 13 Desember

CVO-SKOOLKWARTALE 2023
Eerste kwartaal: 11 Januarie – 23 Maart
Tweede kwartaal: 11 April – 23 Junie 
Derde kwartaal: 17 Julie – 29 September
Vierde kwartaal: 9 Oktober – 8 Desember

DIE BOODSKAPPER
Verskyningsdatums 2023

Maand Kopie in by 
Redakteur Verskynings datum

Maart 12 Januarie 24 Februarie

April 16 Februarie 23 Maart

Mei 8 Maart 25 April

Junie 18 April 26 Mei

Julie/Augustus 16 Mei 28 Junie

September 12 Julie 28 Augustus

Oktober 15 Augustus 28 September

November 14 September 26 Oktober

Des. 2023/Jan. 2024 13 Oktober 27 November

FEES- EN OPENBARE VAKANSIEDAE* 2023

1 Januarie Nuwejaarsdag

2 Januarie* Openbare vakansiedag

21 Maart* Openbare vakansiedag

6 April Van Riebeeckdag

7 April* Goeie Vrydag

10 April* Gesinsdag

27 April* Openbare vakansiedag

1 Mei* Openbare vakansiedag

18 Mei Hemelvaart

28 Mei Pinksterfees

31 Mei Republiekdag

16 Junie* Konsentrasiekampdag

9 Augustus* Openbare vakansiedag

14 Augustus GRA-dag

24 September* Openbare vakansiedag

25 September* Openbare vakansiedag

10 Oktober Krugerdag

30 Oktober Hervormingsfees

16 Desember* Geloftedag

25 Desember* Christusfees

26 Desember* Openbare vakansiedag

Inskrywing 2023 – Elektronies
Om elektronies op Die Boodskapper in te teken, 
stuur ’n e-pos na boodskapper@apk.co.za en 
ontvang die nuutste uitgawe interaktief en in volkleur 
teen R160 per jaar. Lees vorige uitgawes van Die 
Boodskapper aanlyn by: www.apk.co.za/tydskrifte/

AMPTELIK

ONTVANG DIE WOORD

1.  Die uitdaging van kinderloosheid en heidendom 
op pad na 2037

Die begin van Génesis 12 wil hoegenaamd nie gero man-
tiseer word nie. Onthou tog die kinderloosheid. Ont hou 
asseblief ook die toestand van algehele heidendom wat 
op daardie stadium geheers het (vgl. Jos. 24:2). Só begin 
die verbondsaanspraak van God, midde kinderloos heid 
en heidendom, met hierdie geweldige beloftewoord wat 
slegs in Christus Jesus, deur die werking van die Heilige 
Gees, waarheid kan wees en word: ... in jou sal al die 
ge slag te van die aarde geseën word. 

Die AP Kerk beleef vandag veral kinderloosheid.3 Ons 
beleef ook Christelike verval tot op die vlak van heiden-
dom. In hierdie periode van die “alreeds” van die Here 
Jesus se koms, maar die “nog nie” van sy wederkoms, vind 
ons, onder aansporing van die Heilige Gees, ons plek, 
rol en doel vir die tyd waarin ons leef. Ons is op hier die 
oomblik van die geskiedenis hiér op aarde ge plaas, sodat 
die Abrahamsbelofte nog steeds in vervul ling kan gaan. 
Ons behoort vir mekaar en vir ander, so wel naby as ver, 
sowel volkseie as volksvreemd, tot ryke seën te wees.

2. Die AP Kerk verbondsmatig op pad na 2037
Vyf-en-dertig jaar nadat ons kerkverband in 1987 ont-
staan het, kyk ek nuuskierig vooruit na die jaar 2037. In 
my binnekant brand daar vir 2037 ’n intense hunkering 
na ’n veel meer bekoorlike AP Kerk. Hoe moet die kerk 
dan lyk en wat moet die vooruitsigte wees? Plaaslik sal 
dit tog mooi wees om soos ware kerke te leef: verbonds-
matig saamgebind, midde die eietydse kinderloosheid 
en heidendom. Hoe aantreklik as ons tog maar van 
huis uit liefdevol leef, na buite gerig, ondersteunend en 
aktief saam met mekaar – tot oorlopens toe vol vrug! 

Vol passie word ons Heiland en Verlosser gehoorsaam, 
in antwoord op sy duidelike opdrag tot vervulling van 
die Abrahamsbelofte (vgl. Mt. 28:19-20).

Met die Gelofte van 1838, wat in die nouste verband 
met die Geloftekerk in Pietermaritzburg staan en nooit 
los gemaak en losgedink mag word van die kruiskerk by 
Din gaan stat nie, het ons voorgeslagte mos nie op wapens 
en militêre vermoë vertrou nie (daarom die ontstaan 
van die Gelofte). Gelofte-uitvoering het dwingend gebly 
totdat daar uiteindelik ook by Dingaanstat ’n kerk ge-
bou kon verrys, met evangelis Johannes Nxumalo as 
her der aldaar. Dit is wat waardige nageslagte doen in 
die lewende geloof van goewerneur Jan van Riebeeck 
se volksplantingsgebed: 

Gevoirdert, de Justitie gehanthaefft, ende onder 
dese wilde brutale menschen (mogelijk sijnde) 
uwe ware gereformeerde Christelijcke Leere 
mettertijd mochte voortgeplant ende verbreijt 
worden, tot uwes H. Naemes loff ende Eere ... 

Soos die groot kruis by Dingaanstat wil getuig, word 
ware oorwinning gesimboliseer na aanleiding van die 
kruisboodskap van die evangelie. Daar is immers geen 
ander Naam onder die hemel waardeur Zoeloe of Afri-
kaner – onder die menigte stamme, tale, volke en nasies 
van planeet aarde – gered kan word nie (vgl. Hand. 4:12). 

Dit is tog so maklik om kragtens ons gemeenskaplike 
be ly denis (vgl. NGB art. 29) aan mekaar die oorbeken de 
woorde af te rammel dat “ware kerk” oor suiwer evan- 

Die AP Kerk van 2037:  
Vyftig jaar ná haar ontstaan in 1987 1

Prof. Johan Bosman2

Skriflesing: Génesis 11:1-12:3 en Josua 24:2

ge lie prediking, suiwer sakramentsbediening en ook nog 
die handhawing van die kerklike tug gaan. Maar wat sê 
ons daardeur vir mekaar?

3.  Die AP Kerk vanuit die huisgesin op pad 
na 2037

Kragtens God se genadeverbond is ons voor alles tog 
eers kerk in ons eie huise. Dít is om waarlik kerk te 
wees. Kinders word kragtens God se verbond van gena-
de gebore uit gelowige ouers wat vas en seker leef uit 
die wete: God open die moederskoot (vgl. Gén. 29:31; 
30:22) en Hy hou net so die moederskoot ook weer dig 
toe (vgl. Gén. 20:18) kragtens sy soewereine beskik king. 
’n Opkomende geslag en meer nog, gelowige na ge slag-
te, is mos geloofskwessies. Verbondsouers maak nie 
staat op lou ter menslike insig en wysheid, gemak en 
geluk, as dit oor kinders gaan nie. Kinders is vir jou ’n 
“God- saak”. Anders verval ons in die outomatisme van 
die teenswoordige heidendom, so asof die mens volle 
beheer oor die voortplanting van kinders het, al dan 
nie. Daarteenoor staan geloof in God wat sy verbond 
soe werein, almagtig, genadig en eensydig van geslag 
tot ge slag tot stand bring. Hy bepaal besinnings oor 
kin ders wat uit sy hand ontvang mag word: die getal 
én hul opvoeding.

Die hedendaagse kerk skenk geboorte aan die kerk van 
môre. Sonder om vandag waarlik kerk te wees, kan ons 
maar vergeet van ’n AP Kerk van môre. Die hedendaagse 
neiging is om óf nie kinders te wil hê nie, óf om van die 
volgende geslag heidene te maak. Génesis 12 toon baie 
opvallend hoe ons Verbondsgod die kerk van die Here 
Jesus Christus, reg midde die heidendom van destyds, 
uit ’n kinderlose egpaar gebou het.

Dat dooplidmate sedert ons vorige sinode al weer met 
meer as 700 gedaal het, roep ons op tot eerlike self on der-
soek. Laat ons eerlik wees, ons leef in ’n samelewing en 
onder ’n volk waar verbondskinders onwelkom geword 
het en waar, as óns besluit dat kinders wel gebore mag 
word, hulle dan boonop as heidene grootword. Waar 
dit anders is, kan ons maar net jubelend juig oor on-
ver diende genade. Een van die mees basiese maniere 
waar op die kerk verbondsmatig kan groei, word in ons 
tyd ongelowig deur Afrikaanse mense verag en geminag. 
Na tuurlik is daar kinderlose egpare. Dit is nie waarvan 
ge praat word nie, maar van die vloedgolf van ongeloof en 
ongehoorsaamheid deur die oorgrote meerderheid kerk-
like Afrikaners, wat wel ten volle verbondskinders van 
die Here kan ontvang, maar eenvoudig net kinderloos 

wil wees. Mag hierdie prentjie in die AP Kerk tog anders 
lyk teen 2037.

4.  Die AP Kerk in vertroue op ons Verbondsgod 
op pad na 2037

Dit verg wel absolute vertroue in die God van die ver-
bond. Sien God se optrede volgens Génesis 12 raak – 
om uit ’n kinderlose egpaar, midde heidense familie en 
vriende, land en omgewing sy kerk te bou, met die doel 
dat in jou (die kragtelose heiden wat roep om die koms 
van Christus) sal al die geslagte van die aarde geseën word. 
God skenk mos kragtens sy genadeverbond gelowige 
kinders, van geslag tot geslag, uit alle nasies, stamme, 
volke, tale. Glo ons dit nog? Of is dit juis die rede waarom 
hierdie sinode vandag op enkele uitsonderinge ná, ’n 
ster wende kerk (vgl. gerus die tanende lidmaatgetalle) 
verteenwoordig; deel van ’n sterwende volk op planeet 
aarde? Hoe lyk ons vandag? Grotendeels kinderloos en 
sendingafwesig.

Programme, tegnieke, grille en giere kan nie regdokter 
wat in die verhouding tussen die gemeente van Christus 
en haar God skeefgetrek word nie. Op die Skriftuurlike 
spoor van ware kerk vind sowel bewaring as vermeer-
dering plaas (vgl. HK v/a 123). ’n Verbondsmatige kerk 
is ’n groeiende kerk waar kinders gebore word, geslag 
ná geslag. In hiérdie kerk is kinders saam met gelowige 
ouers in die erediens van harte welkom, maklik oor die 
vier tot vyf geslagte heen. 

Ek bid dat egskeidings in die AP Kerk van 2037 uiters 
raar sal wees en slegs by baie hoë uitsondering, maar 
dat dit liefs glad nie sal gebeur nie. Ek bid dat ons predi-
kante korps en ouderlinge daarin die voorbeeld mag 
stel. Kinders kan mos net gebore word en Godvresend 
opgroei waar die hoeksteen van die samelewing reg 
funk sioneer. Ons Here Jesus ís die hoeksteen van die kerk 
en wie op Hom bou, vind die verbondsgesin as hoek-
steen van sowel volk, as die breë nasionale samelewing. 

Gemeentebou van ’n ware kerk begin by jou eie 
huis – waar jy jou kinders met alle waardigheid 
in onderdanigheid hou ... (As) iemand nie weet 
om sy eie huis te regeer nie, hoe sal hy vir die ge-
meente van God sorg dra? (1 Tim. 3:4, 5).

________________________________________________________________

1 Openingsrede gelewer tydens Sinode 2022 (verkort).

2 Hoogleraar in Diakoniologie by die AP Akademie.

3 Vgl. Sakelys 2022, 23. Volgens 2021 se statistiek tel dooplidmate net 
5 375; ongeveer 1:4 met betrekking tot belydende lidmate.

In ons dag hou die verdriet van ’n afwesige geslag by die 
opkomende kerk tragies verband met die stukkende, 
gehawende toestand van huwelike. Die krag van die evan-
gelie laat my egter glo aan huwelike waar gelowige ouers 
mekaar liefdevol in ere hou en waar verbondskinders in 
die bakermat van Christusliefde mag opgroei.

Die Here Jesus laat die volgende geslag mos deur die 
krag tige werking van die Heilige Gees aan die hand van 
ouers besef wie die “ek” van my jonkheid is en mag wees: 
’n Mens geskape na die beeld van God, met ’n aan trek like 
identiteit naas andere. Daarom leer jy al van jongs af aan 
om die evangelie wyd en syd te verkondig. Jy is nie net ’n 
dissipel in wording nie. Jy groei op as ’n dissipelmaker.

Hoe het ek ’n seun van die kerk geword? Deur ’n pa en 
ma wat my eredienste laat bywoon het, al het dit beteken 
ons moes kilometers daarheen met die voet loop, terwyl 
Sharpeville se opstande die land laat brand het. “Sonder 
vervoer”, was net nie ’n verskoning nie. Ook nie “ver” of 
“gevaarlik” nie. Die erediens is immers so belangrik dat 
nóg lewensbedreiging, nóg uitdagings op pad daar heen 
jou daarvan kan weghou.

Hoe het ek ’n seun van die kerk geword wat sendingwerk 
as ’n kwessie van geloofsgehoorsaamheid beskou? Deur 
’n pa en ma wat my op Vrydae, al van laerskool af, by 
die Kindersendingkrans laat inskakel het. Sending was 
ook part en deel van kerklike jeugwerk, selfs ten tyde 
van die Bosoorlog en ’n land onder beleg. “Volkseie” 
het in daardie jare my nie verhinder om Koning Jesus 
te gehoorsaam nie en kwalifiseer vandag eenvoudig 
nog steeds nie as ’n verskoning daarvoor nie. Soos dit 
in die huis gaan, so gaan dit in die samelewing: óf dit 
rafel uit, óf daar ontstaan ’n Christelike gemenebes van 
volkere. Mag 2037 tog toon dat ons in die AP Kerk “pro” 
mense en nie uitsluitlik “anti” mense is, wat maar net 
die hele tyd negatief oor alles kan raak en wees nie. Ons 
is mos vír die huwelik, vír die gesin, vír die familie en 
die verbondenheid van families, wat ons kragtens God 
se genadeverbond ’n volk wil noem binne die onoor-
sigtelike skare van sy Godsvolk. Ons wil veel meer wees 
as ’n massa losbandige enkelinge, wat sonder identiteit 
koersloos net bestaan vir die oomblik se plesier.

Die verbondsmatige karakter van ons volkseie verbon-
denheid skep juis vrymoedig en gemoedelik ruimte om 
vanuit ’n liefdevolle huislike lewe met ander buite die 
huis te kommunikeer en sinvol saam te leef. Mag 2037 
tog toon dat ons nie skynheilige vroompraters is nie. Ons 

oortuig ons kinders, kleinkinders en agterkleinkinders 
hoegenaamd glad nie wanneer ons liefdeloos en on ge-
hoor saam aan Koning Jesus, walglik teenoor mekaar en 
volksvreemdes optree, met ’n beroep op die kerkorde nie. 
Die bietjie kinders, kleinkinders en agter kleinkinders 
wat ons nog wel bereid is om van die Here te ontvang, 
beleef sulke liefdelose optredes in ons kerkverband en 
stap gewoon van die AP Kerk af weg. 

Ons sukkel met verhoudinge na buite, want ons het 
eint lik probleme met ons verhoudinge na binne: in ons 
eie huise, onderling in ons eie families. Behalwe dat ’n 
hart vir die wees en die weduwees kan ontbreek, pyn dit 
van ampsdraers wie se eie kinders nie meer saam met 
ons in die AP Kerk wil wees nie. Dit pyn boonop van 
kin ders wat alreeds vooregtelik en buite-egtelik saambly. 
Net so pyn dit van kinders wat in weerwil van ouers se 
oor tuigings, welbewus met volksvreemdes trou. 

5.  Die AP Kerk kan veral twee seëninge uitbou op 
pad na 2037

Dit is net wanneer die veel gebruikte woorde van “volk” 
en “volkseie” die evangelie van Jesus Christus verbonds-
matig verkondig, dat die AP Kerk teen 2037, as deel 
van die algemeen Christelike kerk, bloeiend, groeiend, 
lief ik en bekoorlik sal wees. Op pad daarheen het God 
ons selfs met die AP Akademie en Lig in Duisternis Uit-
gewers geseën, wat ons wil bystaan en dien om waarlik 
kerk te wees.

Hierdie twee ondernemings kan nog veel verder 
uitge bou word deur ons kragte daarop te kon-
sentreer. Ten spyte van ons min kragte, beperkte 
middele en talle uitdagings, het dit die genadige 
Here behaag om hierdie twee instellings uit ons 
ge le de re te seën, sodat ons daardeur ook vir 
an dere tot ryke seën mag wees, sowel binne as 
buite ons kerkverband en volk.

Die AP Kerk van 2022 hoef nie deur kinderloosheid 
uit ge blus en deur die heidendom oorweldig te word nie. 
Die AP Kerk van 2037 kan in die weg van God se ver-
bond wel bekoorlik wees, trou aan sy verbondswoord, 
gekoester in Skriftuurlike bewaring en vermeerdering. 
Hiersonder mag ons maar, weens ons ongehoorsaam-
heid, teen 2037 uitsterf. Gehoorsames het wel rede 
om opgewonde te wees. Nóg kinderloosheid, nóg die 
heidendom is vir God onoorkomelike struikelblokke. 
Trou ens, dit is hoe die kerk ná die toring van Babel 
begin het: minder as klein, onaansienlik. In vervulling 

daarvan kom die Here Jesus self en begin “kinderloos” 
en onaansienlik, aan die kruis van Gólgota en midde die 
kring van sy eie mense na wie Hy gekom het, maar wat 
Hom verwerp het, ’n kerk grondves. Kinderloosheid en 
heidendom bied, in die lig van die kruis, net mooi niks 
om gelowige gehoorsaamheid af te skrik nie. Ons het 
wel nodig om in die krag van die Heilige Gees, volgens 
die Woord, kerk te wees.

6. Twee perspektiewe op pad na 2037 

6.1 Rodney W Stark: ’n Sosiologiese perspektief
Die sosioloog en historikus, Rodney W Stark, wys in sy 
boek The Triumph of Christianity: How the Jesus move
ment became the world’s largest religion daarop dat ons 
voor alles die rede vir die triomf van die Christelike 
ge loof in die Here Jesus se gesin en familie moet soek.4 
In vervulling en navolging van die Ou Testament bly hu-
welik, gesin en familie baie belangrike “evangelieplekke” 
en “evangelie-instrumente”. Die Here Jesus het in sy eie 
naaste kring, die gesin waarin Hy gebore is, gedemon-
streer dat Hy die Messias is. So was die evangeliewerk van 
ons Heiland ’n kwessie van uitkringende liefdesbetoon 
tot aan die uiteindes van die aarde. Dit is dan ook die 
opvallende van die verskynsel van “huiskerke”. Menige 
vroeë gemeente het aan huis van ’n gesin begin. Dit is 
mos waar die evangelie waarlik en betroubaar goeie 
nuus wil wees – daar waar ons in die mees intieme ver-
hou dinge mekaar kan deurkyk, mekaar kan beleef en 
vier-en-twintig uur van die dag van mekaar kennis dra.

Vir geslagte lank is daar gereken dat bekering, klinies 
gesproke, die eindresultaat van ’n bepaalde leerstelling 
is wat jou aanspreek. Mense eien dan so, sosiologies ge-
spro ke, ’n bepaalde geloofsoortuiging vir hulleself toe, 
aangesien die leer daarvan klaarblyklik so aantreklik 
is, veral as die bepaalde leerstelling probleme help op-
los. Maar, dit het verander. Hoe dieper sosioloë op die 
verskynsel van bekering ingaan en dit nagevors word, 
hoe meer word vasgestel dat leerstellige oortuiging “so-
siologies” nie as die heel belangrikste aspek van bekering 
beskou kan word nie.5 Vir die grootste deel kom die 
ver skyn sel bekering volgens die nuutste sosiologiese na-
vorsing daarop neer dat jy jou geloofsoortuigings in lyn 
bring met dié van jou vriende en familie. Meer formeel 
gesê: Mense is geneig om tot ’n bepaalde godsdienstige 
groep te “bekeer” wanneer hul sosiale bande met die 
lede van daardie bepaalde groep swaarder weeg as die 
bande met buitestanders wat hul “bekering” teenstaan. 
Heel dikwels gebeur die verbintenis aan so ’n groep ook 

voordat die leerstellings van daardie betrokke groep 
deeglik deurdink is. Natuurlik word daarmee nie alles 
oor en van bekering gesê nie.

6.2 Francis A Schaeffer: ’n Apologetiese perspektief
Dit gee wel rede om die Christelike apologeet, Francis 
A Schaeffer, aan te hoor wanneer hy oor die mees ver-
name kenmerk van ’n Christen praat6 en vra: Hoe weet 
jy of iemand werklik ’n Christen is? Hy antwoord met 
Johannes 13:35: 

Hieraan sal almal weet dat julle my dissipels is, 
as julle liefde onder mekaar het. 

Jy hoef dus nie polities korrek, op die wa van ons eie tyd 
se waan van sosiale geregtigheid te wees nie. Christus 
plaas nie leer en lewe teenoor mekaar nie. 

7. Die AP Kerk kan beslis teen 2037 bekoorlik wees
Wie midde kinderloosheid en heidendom waarlik saam 
met die Here Jesus, onder leiding van die Heilige Gees, 
die pad stap, het ’n huis met ’n bepaalde klimaat en at-
mosfeer. Jy, jou huwelik, jou gesin en jou familie ken die 
Here Jesus en leef in ’n verhouding met Hom. Sy liefde 
vloei deur jou en raak uitkringend die hele wêreld om jou 
aan. Só ’n AP Kerk in die jaar 2037, sal beslis bekoorlik 
wees, ’n vreugde om van deel te wees en ’n nog groter 
vreugde om aan ander bekend te stel. 

Deur die krag van die Heilige Gees verrys daar mos deur 
die geskiedenis heen die getuienis wêreldwyd van een 
liggaam en een Gees, soos die kerk ook geroep is in een 
hoop van ons roeping, een Here, een geloof, een doop, 
een God en Vader van almal, wat oor almal en deur al-
mal en in ons almal is (vgl. Efés. 4:4-6). ’n AP Kerk wat 
daar in deel, is beslis ’n AP Kerk om van deel te wíl wees. 
In so ’n kerk staan eenheid en verskeidenheid nie teen-
oor mekaar. In so ’n kerk bely ons juis én die eenheid én 
die verskeidenheid van die een Godsvolk (vgl. Openb. 
7:9-10; 21:24, 26; 22:2). Mag God ons op pad na 2037, in 
Christus, deur die Heilige Gees, genadig wees om waarlik 
die koninkryk van ons Koning in alles eerste te stel. Mag 
ons as wáre kerke, in kerkverband saamleef.
________________________________________________________________

4 R.W. Stark, The Triumph of Christianity: How the Jesus Movement Became 
the World’s Largest Religion (New York, NY: HarperCollins, 2011), 60 e.v.

5 Stark, The Triumph of Christianity, 66.

6 F.A. Schaeffer, “The Mark of a Christian,” in The Complete Works of Francis 
A. Schaeffer, 2nd ed., vol. 4 (Wheaton, IL: Crossway, 1985), 183-205.

Die kerk het nog altyd ’n noue verband gesien tussen 
haar primêre roeping, naamlik Woordverkondi-

ging, en haar ander verantwoordelikhede waardeur sy 
die samelewing kan beïnvloed en reformeer. Een van 
die mees effektiewe maniere wat die kerk ge vind het om 
die samelewing aan te spreek, was deur oplei ding in en 
publisering en verspreiding van Christelike ken nis. Op 
voetspoor van die kerk van die eeue, het die Here ook 
die AP Kerk geseën met middele waardeur die evan ge lie 
van Christus aan die wêreld daarbuite ge bring kan word, 
om die samelewing sodoende met ’n Bybelse lewens- en 
wêreldbeskouing te konfronteer én mee te werk aan ’n 
noodsaaklike reformasie van ons samelewing. 

Die kerk moet meer doen as gemeentebou
As die kerk die samelewing effektief met die Bybelse 
bood skap wil aanspreek, kan ons nie net op die opbou 
van die plaaslike gemeente fokus nie. Ons moet ook uit-
be weeg buite die gemaksone van ons plaaslike kerk en 
op die reformasie van die samelewing fokus. 

Die kerk se uitdaging is om die evangelie op so 
’n wyse aan die wêreld te bring, dat mense sal sê: 
Ons wil met julle saam gaan, want ons het gehoor 
dat God met julle is (Sag. 8:12).

Ons kan nie die effektiwiteit van elke Sondag se Woord-
verkondiging ontken nie en dit móét ons primêre taak 
bly, maar ons moet ook erken dat ons nie baie mense 
bui te ons kerk op hierdie manier bereik nie. As ons ern-
stig is daaroor om in die voetspoor van die kerke deur die 
eeue te loop en as ons ons roeping om die evangelie na 
die samelewing te bring méér effektief wil uitleef, moet 
die opleiding in Christelike kennis en die verspreiding 
van Christelike lektuur vir ons belangrik wees. 

Dít was veral die fokus van die kerk deur die eeue, naam-
lik om naas die Woordverkondiging, verantwoorde lik - 

heid te neem vir die opleiding van Christelike leiers en vir 
die publisering van veral Bybelse lektuur. Der hal we het 
die Christendom ’n leidende rol gespeel in die vestiging 
en bevordering van die mees prominente denkskole en 
leersentrums sedert die eerste eeu. 

Die AP Kerk het haar al by verskeie sinodes uitge spreek 
oor hoe belangrik dit is dat ’n volgende geslag Chris ten-
jongmense in die Christelike lewens- en wêreldbeskou-
ing opgelei moet word. Ons besef dit kos geld en vra baie 
van ons tyd, maar as ons ons roeping sou nalaat om die 
publisering van Christelike lektuur en die opleiding van 
Christenjongmense ’n prioriteit in die kerk te maak, hoe 
gaan die volgende geslag weet en hoe gaan die kerk van 
die toekoms lyk? 

Kyk na die verlede, maar moenie in die verlede 
leef nie
As moeder, kyk die AP Kerk met trots na die geboorte 
en grootwordjare van twee dogters vanuit dié kerk wat 
die kerk se erns met haar roeping vergestalt, naam lik die 
Afri kaanse Protestantse Akademie (APA) as op lei ding-
sen trum, en Lig in Duisternis Uitgewers (LIDU) as mid-
del om Christelike lektuur te produseer en te versprei. 

Tydens die Sestiende Sinode het die kerkverband, in 
’n historiese omgewing by die Voortrekkermonument, 
ons self opnuut verbind om ’n gereformeerde kerk van 
Christus te wees wat gestalte vind onder Afrikaners wat 
hulle met die drie geloftes van ons volk vereenselwig. 
Hierdie kerk kyk aanhoudend terug na die verlede om 
koers te kan hou in die toekoms, maar ons erken daarmee 
ook dat ons nie kan toelaat dat ons kerkverband in die 
verlede leef nie! God roep sy kerk om draers van hoop 
te wees en mense met hoop kyk vorentoe!

Die afgelope sinode het veral klem gelê op die seëninge wat 
ons, ten spyte van die uitdagings, in hierdie kerk ver band 

Kom ons word draers van hoop 
wat doelgerig die toekoms ingaan
Prof. Gerrit Smit1

beleef: ’n Embleem, wat spesiaal vir die sinode ont werp 
is (voorblad), gee aan die een kant erkenning aan die 
ge na de van ons Here deur die afgelope dekades en aan 
die ander kant wys dit op die seën van ons Here op die 
bedie nings werk van hierdie kerkverband. Genoemde 
embleem ver gestalt die twee selfstandige liggame wat 
vanuit hier die kerkverband ontstaan, gegroei en mondig 
geword het. 

Met die slagspreuk: “Kyk hoër, delf dieper, sien 
meer”, wil die AP Kerk die evangelie van Jesus 
Chris tus deur LIDU laat skyn sodat die ware Lig 
in die donkerte van die wêreld, waarin ons vreem-
delinge en bywoners is, er ken en gedien word.

Deur die mondigwording van die publikasie-afdeling, 
het die kerkverband erken dat hier die roeping om die 
evangelie tot aan die uithoeke van die aarde te bring, 
óók die roeping van die AP Kerk moet wees en dat ons 
deur die genade van die Here so geseënd is dat ons ons 
eie uitgewery het, waardeur ons die boodskap van die 
kerk – dit is die boodskap van Christus se verlossing – 
aan die wye wêreld kan bring. 

Op sy beurt wil die APA met die slagspreuk: 
“Ou spore, nuwe weë”, ons land vanuit die 
klassiek- Christelike tra disie bedien en tot die 
erkenning van die heerskappy van Christus oor 
elke duimbreedte van ons samele wing oproep.

Om hierdie rede bepaal die APA ons nie net by die 
Teo lo gie nie. Naas die BDiv-graad, bied ons ’n ge ak kre-
di teer de BA- en BsocSc-graad (in sosiale we ten skappe, 
waarmee eersdaags afgeskop word) aan, sowel as die 
ge ak kre diteerde Nagraadse Gevorderde Onderwys-
sertifikaat (NGOS). Ons beplan ook verdere uitbreiding 
in die nabye toekoms. 

Dit is in bogemelde opsig waarin ons voorgangers in die 
AP Kerk sieners was. Hulle het besef dat om ’n eie teo lo-
giese opleidingsliggaam te hê en, meer nog, betrokke te 
raak by die opleiding van meningsvormers in ons land, 
en om ons eie publikasies uit te gee, by die roeping van 
die kerk van die eeue aansluit én ’n effektiewe manier 
is om die boodskap van die kerk aangaande die Here 
Jesus Christus na die wêreld te bring. 

Ondersteun ons eie instellings
’n Kerk, soos ’n instelling of organisasie wat hulself iso - 
leer en bloot reaktief optree in plaas daarvan om pro-
aktief, planmatig en doelgerig te werk te gaan, se stem 
kan mak lik stil raak. Die AP Kerk se stem mag nie stil 
raak nie en ons mag nie irrelevant wees nie. Daarom 
mag ons nie negatief wees en hoop op die toekoms 
verloor nie – ons roeping in hierdie land is eenvoudig 
te belangrik! Ons moet nie alleen weeg of ons reg is nie, 
maar ook of ons dit regkry om ander daarvan te oortuig.

Die Sestiende Sinode het besluite geneem wat by voor-
beeld LIDU se taak uitbrei om meer mense in die sa me-
lewing te kan bereik. Ons vra elkeen se onder steu ning, 
gebede en hulp om hierdie grootse taak met die nodige 
ywer tot uitvoer te bring. Ons vra dat lidmate hul kin-
ders na die APA stuur om ’n eerste graad te studeer, om 
hulle sodoende te veranker in ’n Christelike lewens- en 
wêreldbeskouing, waarna hulle enige ander beroepsrig-
ting kan onderneem. Om ’n universiteit uit te bou, is 
duur en daarom vra ons mildelike ondersteuning van 
lidmate vir die werk van die APA. 

Oproep tot doelgerigtheid
Ons gee lof aan ons drie-enige God dat die AP Kerk ’n 
lewende kerk is met ’n belangrike roeping om die evan-
gelie van ons Here Jesus Christus hier aan die suidpunt 
van Afrika te laat weergalm, veral in omstandighede wat 
dit vir kerke moeiliker maak om dit met vrymoedigheid 
in die openbaar te kan doen. 

Ons besef terdeë dat daar aan hierdie kant van die graf 
nie ’n volmaakte kerk bestaan nie, maar ons dank die 
Vader dat die kerk die voorwerp van God se besondere 
genade is. Daarvan kan die AP kerkverband getuig. 

My bede is dat ons lidmate hul roeping op die verskillende 
diensterreine van die kerk sal ontdek. Mag die Afri kaan se 
Protestantse Akademie en Lig in Duisternis Uitgewers die 
AP Kerk se troetelkinders bly en mag ons opnuut be sef 
hoe groot die Here se genade hierin is wanneer Hy die 
AP Kerk sieners maak wat die toekoms ingaan as draers 
van hoop. Daar is geen rede waarom die AP Kerk nie uit 
haar nate behoort te bars nie – ons is immers ’n plaas li-
ke vergestalting van die bruid van Christus. Kom, word 
dra ers van hoop wat doelgerig die toekoms aangryp! 

Mag ons genadige Vader Lig in Duisternis Uitgewers en 
die Afrikaanse Protestantse Akademie seën in die uit voer 
van hul roeping en opdrag. 
________________________________________________________________
1 Voorsitter tydens die Sestiende Sinode en Rektor van die APA.

Die buurman belowe al ’n week dat hy sal kom help 
stroop, maar hy het elke dag ’n ander verskoning om 
op te daag. ’n Goeie vriend het ook gesê dat hy sal kom 
help, maar sy beesboerdery neem op die oomblik al sy 
tyd in beslag. Die koring is ryp en gereed om geoes te 
word, maar niemand kom help nie. Daar is weer in die 
lug; die pryse begin daal; die silo’s word vol; die naweek 
kom, maar niemand kom help nie!

Bogenoemde is ’n hedendaagse toepassing van die Here 
Jesus se woorde in Matthéüs 9:37-38: Die oes is ryp, maar 
die arbeiders is min. Hy praat met sy dissipels oor ge-
lo wiges se verantwoordelikheid om die goeie nuus van 
die Here Jesus se verlossing met ’n stukkende wêreld te 
deel. Die oes wat ryp is, verwys na ’n verlore mensdom 
wat gereed is om die evangelie te hoor. Daar is egter nie 
gewillige gelowiges om hierdie boodskap uit te dra nie. 

Die wete dat God ons nie nodig het nie, maar tog wil 
gebruik, is ’n misterie. Hy wil mense gebruik, om mense 
te bereik. En indien die mense swyg, sal die klippe dit 
uitroep (vgl. Lk. 19: 40). God sal sy oes inbring, maar 
wan neer die mense wat Hy daarvoor wil gebruik, on-
wil lig, lui en vol verskonings is, sal Hy van hulle ver-
ant woording eis. Hy is nie magteloos soos ’n boer wie 
se bure hom nie wil help nie. Hy is by magte om self die 
werk te doen, al moet Hy sy engele stuur om op won der-
baarlike wyse aan mense te verskyn. Die oes sál inkom, 
maar ons as gelowiges – die arbeiders, die kerk – mis 
die geleentheid om gehoorsaam te wees en deel te neem 
aan ’n taak met ewige resultate.

Dit is nie ’n nuwe opdrag nie. Kort ná sy opstanding be-
ves tig die Here Jesus hierdie opdrag aan sy dissipels deur 
hulle na al die nasies te stuur (vgl. Mt. 28:19).

Sinode 2022 
Tydens die Sestiende Sinode het die AP Kerk opnuut 
onderneem om aan hierdie opdrag gehoorsaam te wees. 
Die kommissie vir Sending en Evangelisasie (KSE), is ’n 
permanente Kommissie van die sinode. Volgens sy las-
gewing, moet die KSE tydens elke sinode verslag doen 
van die stand van sending in die gemeentes. Voor elke 
sinode stuur die Kommissie vraelyste aan elke kerkraad 
om inligting in te samel oor die sendingaktiwiteite in 
elke gemeente. Hierdie antwoorde word in ’n verslag 
aan die sinode verwerk. Vir Sinode 2022 het slegs 40 
van die 203 gemeentes in die AP kerkverband hierdie 
verslae ingestuur. Uit die verslae is dit ook duidelik dat 
ons gemeentes baie min betrokke is by die “oeswerk” 
waarvoor die Here Jesus ons uitstuur. 

Redes wat gegee word vir “sendingonbetrokkenheid” is 
onder meer:

• Ons gemeente is klein.
• Ons finansies is sleg.
• Ons het ander projekte.
• Ons is te besig.
• Ons sal nog, maar ...

Klink dit nie soos die boer wie se stroper gebreek 
het en wie se bure nie kom help het nie? 

Wanneer ons bure en familie ons nie wil help nie, voel 
ons hartseer, kwaad, alleen en asof ons nie vir hulle 
saak maak nie. Wat dink die Here Jesus van al die redes 
wat sy kerk gee oor waar om hulle nie aan sy opdrag ge-
hoorsaam is nie? Toe Hy hierdie opdrag die eerste keer 
aan sy dissipels gegee het, het ’n paar dinge uitgestaan: 

Daar is nie stropers nie
Ds. Danilo Stoltz1

Vra maar vir enige saaiboer hoe dit voel wanneer die koring begin ryp word, maar hy kry nie ’n stroper om sy 
ko ring te kom oes nie. Sy eie stroper staan met ’n skeet in die stoor en die koöperasie sê die onderdeel moet van 
Rusland af kom en sal weens vertragings nie binne twee weke hier aanland nie! 

• Hulle was ook min – om die waarheid te sê, net 12. 
• Hulle het nie goeie finansies of ’n kerkgebou gehad 

nie. Inteendeel. Die Here Jesus sê in Lukas 9:58: Jak
kal se het gate, en voëls het neste, maar die Seun van die 
mens het nie eers ’n plek om sy kop neer te lê nie.

• Niks moes vir hulle belangriker as Christus se opdrag 
wees nie – nie familie, begrafnisse of enige ander aard se 
werk nie (vgl. Lk. 9:59-62 en Mt. 8:18-22).

• Hulle mag nooit te besig gewees het nie, want wat sou 
dit help om die hele wêreld as wins te hê, maar aan 
hul siele skade te ly? Of dat mense skade ly, omdat 
hulle te besig was en nie by die oeswerk uitgekom 
het nie (vgl. Lk. 9:25).

Gemeentes vra dikwels hoe hulle betrokke kan raak. 
Som mige gemeentes is gewillig, maar voel dat hul bydrae 
so gering is dat dit nie werklik ’n verskil sal maak nie. 
Onthou gerus dat die Here nie jou geld of vermoëns 
nodig het nie, maar dat Hy slegs gehoorsaamheid vra. 
Onthou die bietjie olie in die kruik van die weduwee in 
die tyd van Elia (vgl. 1 Kon. 17:14-16) en die klein bie-
tjie geld van die arm vrou in die offergawekis (vgl. Mk. 
12:41-44). Die Here het ons nie nodig nie, maar Hy wil 
ons gebruik. Onwilligheid en verskonings is letterlik om 
vir die Here Jesus, die Koning van die kerk, “nee” te sê!

Neem ’n besluit
Alle gehoorsaamheid begin by ’n besluit: Besluit om 
ge hoor saam te wees. Gesels oor praktiese maniere om 
ie wers buite die gemeente betrokke te raak op ’n manier 
waar die evangelie aan mense verkondig word wat dit 
nog nie gehoor het nie of dit nog nie glo nie. Om in jou 
dorp of stad besig te wees, is tog deel van die plaaslike 
ge meen te se daaglikse lewe en getuienis. Tog sê die Here 
Jesus dat hierdie evangelie die “uithoeke van die aarde” 
moet bereik (vgl. Hand. 1:8) en dat dit gelyktydig met 
die werk in die plaaslike omgewing moet plaasvind. Ons 
kan nooit redeneer dat ons “eers die werk in ons dorp/
stad moet klaarmaak, voordat ons na die res van die 
wêreld uitreik” nie. Die werk in ons tuisdorpe sal nooit 
af ge handel wees nie. Maar daar is steeds plekke in die 
wê reld waar mense nog nooit die evangelie gehoor het nie.

Praktiese wenke
• Kontak die KSE vir advies.
• Raak betrokke by ’n sendeling deur voorbidding én 

’n finansiële bydrae, al is dit in jou oë hoe gering.
• Vind meer uit oor wat wêreldwyd op sendinggebied 

gebeur deur by ’n geloofwaardige sendingorganisasie 
betrokke te raak. Kontak gerus die KSE.

• AP Kerk Trans-Magalies het ’n inisiatief in same-
werking met die KSE geloods waarin hulle gemeentes 
aan moedig om gesamentlik ’n verskil te maak. Kon tak 
AP Kerk Trans-Magalies of die KSE indien u hieraan 
wil deelneem.

Voltydse arbeiders
Oor die afgelope 35 jaar het daar al baie teologiese stu-
dente aan ons eie teologiese fakulteit afstudeer. Aan die 
begin was hierdie instelling bekend as die Teologiese 
Skool, maar die naam het verander na die Afrikaanse 
Pro testantse Akademie (APA). In die laaste tyd het die 
getal teologiese studente begin afneem en is daar kom-
mer oor arbeiders wat voltyds as predikante in ’n ge-
meen te wil werk. Hiermee word manne aange moe dig 
om gehoorsaam te wees wanneer die Here jou roep. 
Wan neer Hy jou roep, sal Hy jou toerus en wanneer Hy 
jou toerus, sal Hy ook vir jou voorsien. 

Die oes is im mers groot – nie net daar buite en 
daar ver nie, maar ook hier rondom ons.

Gemeentes word aangemoedig om by Lig in Duister-
nis Uitgewers (LIDU) betrokke te raak. Hierdie is ons 
kerkverband se eie middel met behulp waarvan massa-
kommunikasie op verskeie platforms plaasvind. Hulle 
maak gebruik van publikasies, sosiale media en video-
produksies om die goeie nuus aangaande Jesus Christus 
uit te dra. Gemeentes kan by die Gemeenskaplike Kerk-
kantoor navraag doen om by hierdie poging betrokke 
te raak. Finansies kan vir spesifieke projekte geoormerk 
word. LIDU is nie ’n vreemde buurman nie, maar een 
van ons kerkverband se eie “kinders” wat hulp benodig 
om die oes in te bring.

Ten slotte
Daar is so baie maniere en geleenthede om by die ver-
spreiding van die evangelie betrokke te raak. Dit begin 
by ’n besluit: ’n Besluit om nie meer verskonings uit te 
dink nie, maar om iets te doen. Die buurman met die 
stukkende stroper het iemand nodig gehad wat bereid 
was om iets te doen. Simpatie sou nie die koring van die 
land af kry nie. Daar is baie verlore mense wat nie die 
evangelie van die Here Jesus ken nie. Hulle het nie ons 
simpatie nodig nie, maar wel ons gehoorsaamheid. Die 
Here roep en stuur ’n kerk wat bereid is om haar moue 
op te rol en iets te begin DOEN.
________________________________________________________________

1 Leraar van die AP Kerk Kimberley-Die Kruis.

Die hoogtepunt hiervan is God se selfopenbaring in Je sus 
Christus, maar dit stop nie daar nie. Dit beweeg voort 
met die opdrag om die evangelie volgens die Woord van 
God, die wêreld en die toekoms in te dra. In die twee de 
bede van die Onse Vader: laat u koninkryk kom (Mt. 
6:10), staan die werkwoord in die opdragvorm en pleit 
ons dus vir die aktiewe realisering van God se ko nin k-
ryk op aarde.

Volgens Efésiërs 6 se beskrywing van die gelowige se 
wa pen rusting, word die Woord van God die swaard van 
die Gees (v. 17) genoem. Die Woord is dit waarmee ge lo-
wiges aanval. In vers 10, net voor Paulus ons beveel om 
hierdie wapenrusting aan te trek, gee hy ’n ander opdrag: 

Eindelik, my broeders, word kragtig in die Here 
en in die krag van sy sterkte. 

Paulus sluit die perikoop af met die versoek dat vir al die 
hei liges en vir hom gebid sal word, sodat hy met vry moe-
digheid die evangelie kan verkondig en kan spreek soos 
hy moet spreek (v. 20). 

As ons dus verklaar dat ons op die beginsel van ecclesia 
reformata semper reformanda (’n kerk wat gereformeerd 
is, reformeer voortdurend) staan, beteken dit dat ons 
erns daarmee maak om, soos Paulus, te spreek soos ons 
moet spreek. Hoe meer ons kerklike besluite, ons kerk-
orde en ons publikasies die Bybel napraat, hoe meer self-
vertroue het ons om met vrymoedigheid die evan gelie te 
verkondig. Dan spreek ons soos ons moet spreek. Om te 
reformeer, terug na die Skrif, was dus nog nooit ’n tree 
agteruit nie. Dit is niks anders as om jou swaard vir die 
aanval te gryp nie.

By die Sestiende Sinode van die Afrikaanse Protestant se 
Kerk het verskeie sake wat op die tafel was, getuig van 
die kerkverband se behoefte om steeds te reformeer – nie 
bloot net ter wille van verandering nie, maar juis om in 
die toekoms met groter vrymoedigheid te getuig van dié 
dinge waarin ons onwrikbaar glo. 

Die visie van die Publikasiekommissie en  
Lig in Duisternis Uitgewers
Die verslag van die Publikasiekommissie (PK) het ver-
al ge spreek van ’n positiewe voorvoetbenadering. Die 
Kommissie se aanstelling van die bemarkingsagentskap, 
Ed ge Communications, is daarop gemik om Lig in Duis-
ter nis Uitgewers (LIDU) winsgewend en selfonder hou-
dend te maak. Die besluit om die visie “Uit die kerk, vir 
die kerk ...” aan te vul met “... en die gemeenskap wat ons 
ge roep is om te dien”, is ’n beweging na buite wat pas by 
die roe ping van die kerk. Die uitgewery is nie meer net 
toe ge spits op eie publikasies van die kerkverband nie, 
maar pub li seer en vertaal ook ander werke om daar deur 
die breër Afrikaanse geloofsgemeenskap te dien. Ter be-
vor de ring van die inheemse karakter van die kerk onder 
ander volkere, het die sinode ook kennis geneem van 
’n projek waarin die Drie Formuliere van Eenheid tans 
in Hindi vertaal word asook verskeie Engelse vertalings 
van sekere titels.

Met ’n professionele webtuiste, aanlyn boekwinkel, You-
Tube-kanaal, die aktiewe gebruik van sosiale media en ’n 
ag gres siewe bemarkingstrategie, is die PK en LIDU op 
die aanval. Hulle slaag daarin om, soos ’n wy se ouder-
ling dit sal stel, ’n suiwere beginselbasis pro fes sioneel te 
ver pak. Die visie van die PK is nie een van oorlewing en 
in stand houding nie, maar van groei, opbou en uitbou. 
Die embleem wat ’n brandende bos voorstel, moet vir 
die gelowige leser dié simbool van betroubare leesstof 

Met semper reformanda die 
wêreld en die toekoms tegemoet
Ds. Ruan Combrink1

In die teologie praat ons van die verlossingsgeskiedenis as “ontvouende openbaring”, omdat God Homself toe
ne mend deur die verloop van die geskiedenis al duideliker openbaar. 

wees. Elkeen wat hoër wil kyk, dieper wil delf en meer 
wil sien, moet na daardie embleem soek op die rakke 
van elke boekwinkel – vanlyn of aanlyn. Die benadering 
is nie om te verdedig nie, maar om met die swaard van 
die Gees tot die aanval oor te gaan. 

Die wysiging van artikel 3
Die wysiging van artikel 3 van Kerkorde 2018 is nog ’n 
voorbeeld hiervan. Die nuwe bewoording gee onge twy-
feld ’n baie duideliker uiteensetting van wat die Skrif 
leer oor die eenheid van die onsigbare kerk en die ver ge-
stalting daarvan in ’n verskeidenheid van inheemse sig-
bare kerke. Op grond hiervan word die volkseie karak ter 
van die AP Kerk in artikel 3.3 bevestig deur duidelik te 
stel dat die AP Kerk so ’n inheemse vergestalting van 
die kerk van Christus onder die Afrikanervolk is. Die 
be ves tigende verklaring van ons verstaan van artikel 3 
wat agter in die nuwe kerkorde opgeneem gaan word, 
lig verder uit hoe God verbondsmatig te werk gaan deur 
ge sinne tot volke uit te bou wat Hom in en vanuit hul 
volkswees dien. 

Artikel 3 se oorspronklike bewoording staan in die kon-
teks van die stigting van die AP Kerk. Die laaste strooi 
wat destyds die kameel se rug gebreek het en tot die 
AP Kerk se ontstaan gelei het, was Kerk en Samelewing, 
waarin die inheemse karakter van die kerk (volkseie kerk) 
aangeval en misken is. Vanuit die staanspoor was ons 
dus op die verdediging. Dit was noodsaaklik en goed. 
Die helm van verlossing, die borswapen van geregtigheid 
en die skild van die geloof in Efésiers 6, verteenwoordig 
immers ook verdedigende elemente. 

Wat ons wel moet raaksien, is dat die ou formulering van 
artikel 3 steeds ’n verdedigende posisie verklap het. Dit 
was ’n reaksie op die aanvalle vanuit die breë kerklike 
sa me lewing op ras as deel van volksidentiteit. 

Daar kom egter ’n tyd vir ’n oorgang van re-
ak tief tot proaktief. In die politiek leef die 
spreek woord: “As jy besig is om te verduidelik, 
is jy be sig om te verloor!” 

Solank jy besig is om jouself te moet definieer, is jy op 
die verdediging. Sou dit in enige ander konteks staan, 
sou die aanvanklike bewoording van artikel 3 vir ons 
vreemd gewees het. Omdat ons die konteks en ont staans-
geskiedenis ken en verstaan, verstaan ons waarom van 

“blanke Afrikaner” gepraat word, maar ons beskryf ons-
self nêrens as “Afri kaanssprekende Afrikaners” nie, want 
’n Afrikaner ís Afrikaanssprekend. Ons beskryf onsself 
nie as Afrikaners wat die Afrikanerkultuur uitleef nie, 
want ’n Afrikaner lééf die Afrikanerkul tuur uit. Waarom 
dan onsself as “blanke Afrikaners” be skryf en die gevaar 
loop dat ons ons volksidentiteit slegs tot ras beperk?

Dit herinner aan ’n vriend se ervaring van twee 
Afri ka ners wat by geleentheid staan en stry oor 
die definisie van “Afrikaner”. ’n Volksvreemde 
daar naby hoor hulle praat en voeg homself 
tot die gesprek om net te sê: “Dit is net julle 
Afri ka ners wat wonder oor wie julle is, die res 
van ons weet.” Dit is nie nodig om onsself ter 
wille van vy an dig gesindes te definieer nie, ons 
weet wie ons is. 

Dit is egter nie die enigste probleem met die ou be woor-
ding van die artikel nie. Die toutologiese bewoor ding 
“blanke Afrikaner” ondersteun die liberalistiese stand-
punt dat daar Afrikaners van ander rasse ook bestaan. 
Sal ’n Zoeloe homself ooit beskryf as ’n swart Zoeloe? 
Is daar dan ’n ander soort? Waarom is dit nooit nodig 
vir die Zoeloe, Xhosa, Sotho of Venda om te definieer 
wat ter taal sy volk praat of uit watter ras sy volk saam-
ge stel is nie? Dit word eenvoudig aanvaar as bekende 
gegewe waar uit met groot vrymoedigheid aktivisme 
tot be vor dering van taal, volk en identiteit bedryf kan 
word. Ons gaan nie langer die liberaliste toelaat om 
ons te de fi nieer nie. As ons onsself definieer, dan doen 
ons dit die beste met die woorde wat die Here self in 
die Bybel daarvoor gebruik: geloof, verbond, stam, taal  
en volk.

Die Afrikaanse Protestantse Kerk se skild was in 1987 
op. Die vurige pyle van die bose moes geblus word. Dit 
was noodsaaklik, maar die aanvanklike bewoording van 
ar tikel 3 refekteer hierdie verdedigende posisie waarin 
ons nie meer wil staan nie. Dit is gedoen met woorde wat 
die tydsgees refekteer het. Ons wil egter nie die tyds gees 
napraat nie, maar eerder die taal van die Bybel. 

Om tot die aanval oor te gaan met ’n doelbewus posi tie we 
verkondiging van die evangelie van Christus, is dit vir 
die Afrikaner nodig om op te hou met die vals ge tuie nis 
________________________________________________________________

1 Leraar van die AP Kerk Orania.

van pleidooie om vergifnis vir denkbeeldige sondes, op 
te hou om onsself teenoor die wêreld te moet definieer 
en eerder ’n posisie van krag in te neem van waaruit 
ons kan spreek soos ons moet spreek. Dit is tyd vir ons 
om op te staan, die skoene ... [van] die bereidheid vir die 
evan gelie aan te trek en met die swaard van die Gees op 
die aanval te gaan. 

Die ondersoek na die moontlike hervestiging van 
die kerkkantoor
Een ander saak wat tydens Sinode 2022 gedien het, kan 
ook in hierdie konteks genoem word. In die verslag 
van die Gemeenskaplike Kerkekommissie (GKK) dien 
’n beskrywingspunt van die ring van Kimberley (aan-
vank lik van die AP Kerk Orania) om die kerkkantoor 
van Pretoria na Orania te hervestig.

Die motivering van die kant van die Oraniërs 
spruit uit die oortuiging dat Orania iets ver teen-
woordig van hier die gesindheid van ’n po si tiewe, 
opbouende, aggres sie we aanslag en na tuur lik 
die AP Kerk se roepingsbewust heid teen oor 
die Afrikanervolk. 

In die beskrywingspunt is klem op die veiligheidsaspek 
gelê. Die kerkkantoor het in die afgelope paar jaar reeds 
twee inbrake beleef wat nie net materiële skade ver oor-
saak nie, maar die werksaamhede elke keer geweldig 
ontwrig het. Die visie van die Oraniërs is egter nie so-
seer in die veiligheid self gevestig nie, maar in wat so 
’n her vestiging verteenwoordig. Dui die metafoor van 
’n gefortifiseerde kerkkantoor nie juis op die verdedi-
gende posisie waarin die kerkverband haarself tans  
bevind nie?

Die besluit om die moontlike skuif van die kerkkantoor 
na Orania te oorweeg, spruit uit die standpunt dat die AP 
Kerk juis daar waar die Afrikanervolk demografies besig 
is om te konsentreer en te groei, teenwoordig be hoort te 
wees. Daar waar energie nie konstant op ver de diging en 
beskerming en behoud gefokus hoef te word nie, maar 
meer vryheid ’n positiewe en aggressiewe op bou strategie 
moontlik maak. 

Hoewel die GKK reken dat die ondersoek beslis nodig 
is, was hul aanbeveling dat ’n deeglike ondersoek en kos-
te berekening van so ’n hervestiging eers gedoen moet 
word waarby kundiges soos argitekte en bourekenaars 
betrek moet word.

Derhalwe het die sinode besluit om R200 000 vir so ’n 
ondersoek te bewillig. Die bevinding van die ondersoek 
sal dan aan die volgende sinode voorgelê word vir oor-
weging. Wat die ondersoek sal oplewer en die sinode 
sal besluit, sal tyd leer, maar die sake op die sakelys dui 
op ’n positiewe, toekomsgerigte ingesteldheid. 

Slot
Dat die sake wat voor die Sestiende Sinode gedien het, 
nie oor die “geskommelde alfabet”, die vrou in die amp, 
Skrifbeskouing en dergelike sake gehandel het nie, ver-
klap waarskynlik iets daarvan dat die kerk moeg is om 
haarself te moet verantwoord en verduidelik oor sake 
waar oor die Skrif duidelik is. Miskien is die kerk reg vir 
’n meer aanvallende era, vir ’n posisie van krag waaruit 
ons die swaard van die Woord tot sy reg kan laat kom en 
nie net die helm, die skild en die borswapen nie. Miskien 
is die AP Kerk reg om met ’n suiwerbewoorde, Skrif-
getroue boodskap, geanker in ’n professioneel-verpakte 
be gin selbasis, die wêreld en die toekoms reformerend 
te bestorm. LIG IN DUISTERNIS

OORNAG TE BLOEMFONTEINOORNAG TE BLOEMFONTEIN
Selfsorgoornagkamers elk met:

minikombuis en –badkamer, lugreëling, TV, braai- en 
vriesgeriewe, veilige onderdakparkering.

Slaap 1–4 en 1-5. Naby N1.

Skakel Belie by 051 433 2635 of 072 342 7530

Wili-werk-ni
Ten volle toegeruste vakansiewoning op die 

grens van Margate en Uvongo. Loopafstand na 
die strand. Pragtige see-uitsig. Billike tariewe.

Skakel Willie of Poppie Brits: 071 696 0344 of 082 746 4852
Queenstraat 18, Uvongo

Teken in op die elektroniese weergawe van Die Boodskapper! 
Stuur ’n e-pos na boodskapper@apk.co.za en ontvang die nuutste uitgawe interaktief en in volkleur 
teen R160 per jaar. Lees vorige uitgawes van Die Boodskapper aanlyn by: www.apk.co.za/tydskrifte/

GODVRUGTIGE LEWENSWANDEL Vir ’n Godvrugtige lewenswandel vra die Here ’n heelhartige liefde, 
waarby jou hele menswees ingesluit is: hart, siel, krag en verstand.1

Hoe werk dit? 

A. Gewone 
woordblokkie met 

Skrifverwysings 
en leidrade.

B. Opsioneel:  
Die leidraad vir 
die versteekte 
woord in blou 

blokkies is: 
Voltooi,  

afge han del. 
Verbind hierdie 
letters deur slegs 

deur die agt 
blou blokkies en 
grys blokkies ’n 
verbindingslyn 

te trek. Skommel 
die letters en 

ontrafel die woord 
(Skommelwoord: 

Volbring).

1. Erkenning:  
Ds. Attie Boshoff. 
Onder Sy Heerskappy 
(Dagstukkie 2022): 
2 Januarie 2022

LEIDRADE: DEUT. 6:1-12; 7: 1-16

DWARS
3. Uitbreek / 7:4
6. Vasmaak / 6:8
8. Nageslag / 6:2
12. Iets daarmee gekenmerk / 6:8
13. Handbewerkte / 7:5
14. Voorgeskryf, georden / 6:1
15. ’n Voorvader / 6:10
17. Eerbiedig / 6:2
18. Hewige afkeer / 7:10
22. Farao se land / 6:12
25. Uit herinnering verloor / 6:12
26. Oormatige oorvloei / 6:3
27. Aandag skenk / 7:12
28. Voorgeskrewe insettinge / 6:2
29. Onvergelyklike, unieke / 6:4
30. Nakom, naleef / 6:3
33. Verontagsaming / 7:10
35. Slaap- of rusposisie / 6:7
36. Setel van gevoel / 6:5

37. Geestelike vermoë / 6:5
38. Vergeldingsmetode / 7:5
39. Om te besorg / 6:10
43. Teken van goeie oesopbrengs / 7:13
44. Bepaalde liggaamsposisie / 6:7
45. Liggaamsdeel / 6:8
46. Totaal vernietig / 7:4
48. Deur God daargestel / 6:1
50. Houers vir water / 6:11

AF
1. Isak se seun / 6:10
2. Gelofte met God as getuie / 6:10
4. Abraham, Isak en Jakob / 6:10
5. Om te getuig, te praat / 6:7
7. Verjaagde volkere uit Kanaän / 7:1
9. Voltooide woonplekke / 6:10
10. Systukke van deurkosyne / 6:9
11. Dui op voorspoed in die land / 6:3
13. Valse afgode wat verlei / 7:4

15. God spreek hulle aan / 6:3
16. Vervloeking / 7:2
17. Opbrengs van die land / 7:13
18. ’n Deur-God-verjaagde-nasie / 7:1
19. Om groter krag te hê / 7:1
20. Plegtig toegesê / 6:10
21. Heidennasie van Kanaän / 7:1
23. Bekend as die slawehuis / 7:15
24. Noukeurig, oplettend / 6:3
30. Om neer te vel / 7:5
31. Bye- en larwevoedsel / 6:3
32. Hy moet beskerm word / 7:4
33. Volgeëet / 6:11
34. Om skriftelik mee te deel / 6:9
40. Bewerkte namaaksels / 7:5
41. Nadruklik inprent / 6:7
42. Onveranderlike, betroubare / 7:9
45. Innerlike wese van die mens / 6:5
47. Bestemming van belofte / 6:1
49. Gesigsorgane / 6:8

Dit is die eerste keer dat 
’n kerk ’n sinode by die 
Voortrekkermonument 
hou. Wat het dit vir jou 
beteken om by so ’n 
geskiedkundige plek met 
soveel simboliese waarde so 
’n geleentheid by te woon?

Durandt: ’n Vergadering van 
ongeveer 200 afgevaardigdes uit 
AP kerke regoor Suid-Afrika en 
Nami bië is saamgeroep om een 
ding duidelik te maak: Alleen 
Christus regeer sy kerk. Wat 
’n troosvolle belydenis by ’n 
monument wat getuig van God 
se werke in die Afrikaner se 
geskiedenis. ’n Monument se doel is 
om in herinne ring te roep, maar dié 
monu ment getuig nie van ’n mens 
of mense nie – dit getuig van God 
se genade oor ’n volk wat klein en 
nietig is. Dit laat my dink aan die 
woorde van Deuteronó mium 7:7: 
Die Here het ’n welgevalle aan julle 
gehad en julle uitverkies, nie omdat 
julle meer was as al die ander volke 
nie, want julle was die geringste van 
al die volke. 

Jaques: Baie mense was bang 
dat die volksaspek die sinode sou 
oorskadu, dat daar so baie klem 
op die historiese simboliek geplaas 
sou word dat die geloofsaspek 
agterweë sou bly. Tog dink ek dat 
die teenoorgestelde gebeur het. Die 
volk en kerk wat so nou verbind 
is, het weer saamgekom en die 
geloofsaspek het uitgestaan. Hoe 
wonderlik was dit nie om die eggo’s 

te hoor van psalms en gesange 
wat deur die gebou weergalm, 
of God se naam wat ten hemele 
grootgemaak word. Ek dink die 
simboliese waarde is daardeur 
verryk en ons as AP Kerk kan sê: 
“Ons vir jou, Suid-Afrika.”

Wat van Sinode 2022 het 
vir jou uitgestaan?

Durandt: Die wyse waarop ’n 
groot aantal gemeentes in die AP 
kerkverband vir ’n week by me kaar 
kon kom om gemeenskaplike sake 
te bespreek en besluite te neem 
wat elke plaaslike kerk raak. Net 
die belewing daarvan was vir my 
iets besonders: Om onder andere 
te ervaar hoe dié vergadering gelei 
word deur ’n voorsitter wat met tye 
goed getoets is deur die verskillende 
persoonlikhede teenwoordig. 
Dit het ons uit ons mae laat lag. 
Desondanks is die vergadering op 
goeie voet begin en afgesluit. Die 
openingsrede, gelewer deur prof. 
Johan Bosman, het elke broer laat 
besef dat ons nie vir onsself of ons 
eie ideale daar is nie, maar om dit 
sigbaar te maak dat Christus sy 
kerk regeer. Hy het ons veral laat 
nadink hoe die AP kerkverband 
gaan lyk vyftig jaar ná haar stigting. 

Jaques: Hoe diep gesprekke 
in liefde gevoer kan word. Selfs 
waar daar verskil is oor sake en 
gemoedere hoog geloop het, is 
dit Christelik en in liefde hanteer. 
Die sinode is ’n vergadering waar 
ons as kerkverband rondom (ook 

moeilike) sake wat die kerkverband 
raak, saamkom en besluite neem. 
Ten spyte van die ernstige aard 
van sommige sake, was dit lekker 
om ook die sin vir humor van die 
afgevaardigdes te ervaar. Dit help 
soms om oor ’n moeilike situasie 
te lag. Ek is wel bly dat die kerk-
verband trou is wanneer sy sê: 
semper reformanda. Die kerkorde 
is nie kanon nie en ek dink dit is 
weer bevestig met die besluite wat 
in Kerkorde 2018 gewysig is. Dit 
is be son ders dat ons kan sê Sola 
Scriptura terwyl baie die Woord van 
God verwerp. Die sterk Chris telike 
inslag van die sinode het hierdie 
punt definitief vir my beklemtoon.

Watter besluit(e) het vir 
jou uitgestaan? Waarom?

Durandt: Die wysiging by artikel 
3 was positief en die beginsel wat 
vanuit die Woord gehandhaaf 
word, duideliker gestel. Dit is 
immers wat die kerkorde ten doel 
het, om Skrifbeginsels tot die 
beste van ons vermoë (as feilbare 
mense) uit te druk. Hierdie was net 
nog ’n getuienis dat die kerkorde 
nie kanon is nie en gewysig mag 
word. Die Woord is ons maatstaf 
en bevat die beginsels waarvolgens 
orde bepaal moet word. Die besluit 
rakende langverlof het ook vir 
my uitgestaan. Al wat ek hier kan 
aanhaal is die wyse woorde van ’n 
predikant aan my: “Dit is nie dat 
die bediening jou net uitput nie, dit 
gee jou ook weer krag en herlaai 
die batterye.” Dat die gemeente 

ONS GESELS MET ...

Durandt Pieterse en Jaques Powell wat as finalejaar 
teologiese studente Sinode 2022 bygewoon het

1.

2.

3.

moet omgee vir mekaar, is ’n 
gegewe, daarom moet die gemeente 
ook omsien na hul herder en leraar. 

Jaques: Ek is van mening dat die 
meeste van die besluite belangrik 
was, maar dat daar ook onnodige 
sake, wat nie op die sakelys 
van ’n sinode hoort nie, gedien 
het. Van die besluite wat vir my 
uitgestaan het, is die kontrak met 
emerituspredikante wat een keer 
hernu kan word, maar daarna na 
die gemeente terugverwys word. Ek 
is ook van mening dat die besluit 
rakende langverlof ’n stap in die 
regte rigting is. Ons as kerkverband 
moet ons leraars oppas, want hulle 
is gesante van God. Ek dink ook die 
gesprek wat daarmee saamgegaan 
het, was nodig. Dominee, gebruik 
jou rus, jy is ook ’n mens wat 
verganklik is! Die wysiging aan 
die legitimasieakte het vir my ook 
uitgestaan, aangesien dit in die 
volgende paar maande baie relevant 
vir my gaan wees.

Daar is heerlik tussen 
sessies gekuier. Watter 
gesprek(ke) het vir jou 
uitgestaan?

Durandt: Ons het nie net oor 
kerklike sake nagedink nie. In 
een van ons heerlike kuiersessies 
tydens middagete, was ons klomp 
studente se aandag vasgevang deur 
’n afgevaardigde se kennis rakende 
evolusie. Iewers in die monument, 
sê hy, is daar ’n stalagmiet wat 
gevorm het sedert die bou en 
ontstaan van die monument. 
Volgens sommige “wetenskaplikes” 
groei stalagmiete en stalaktiete 
enkele sentimeters oor die verloop 
van 1 000 jaar. Sy gevolgtrekking is 
die volgende (sarkasties natuurlik): 
“Die monument bewys evolusie 
reg. Die aarde is volgens dié 

groeisel in die monument, miljoene 
jare oud.” (Dit is net jammer dat 
die gebou self nog nie eers ’n 100 
jaar oud is nie.) Stomgeslaan deur 
sy kennis, vra een van die studente 
baie opreg en bekommerd: “Glo 
oom in evolusie?”

Jaques: Die kuier tussen sessies 
was vir my iets besonders. Baie 
van die studente het saam geëet en 
dit het ons kans gegee om die sake 
wat bespreek is, te oordink. Die 
interessante vir my was hoe baie 
ons oor die prosedures gesels het – 
selfs ná die sinode. Ons het ook die 
sake van die dag bespreek en hoe 
dit hanteer is. Buiten die gesprekke 
het ek baie insiggewende gesprekke 
met verskeie afgevaardigdes gehad 
wat strek van huwelike en kinders 
tot boerdery, mynbou en ander. Die 
diversiteit van die afgevaardigdes 
was verbasend en die kennis wat 
daar bymekaar was, verstommend. 
Dit word om hierdie rede ’n 
meerdere vergadering genoem. 
Meer ampsdraers saam, met meer 
vaardigheid om besluite te neem.

Waarom is jy opgewonde 
om predikant in die AP 
Kerk te wees? 

Durandt: Die Here het met 
elkeen van ons ’n doel en as geroepe 
Christen moet ons daardie doel 
uitleef. Ek het vir ses jaar by die 
AP Akademie studeer omdat ek 
oor tuig is dat ek my roeping as 
gelowige gaan uitleef as ’n herder 
en leraar in ’n AP Kerk wat aan 
Christus behoort. Ek is opgewonde 
om hierdie roeping van my uit te 
leef. Waarom? By die sinode was ek 
weereens diep geraak toe ons een 
middag die Onse Vader gesing het: 
meer as 200 stemme wat deur ’n 
gesang bid soos die Here Jesus  
ons geleer het. Saam met mede - 

gelowiges het ek die Here aanbid 
soos Hy ons in sy Woord leer. Mag 
ons as AP kerkverband altyd buig 
onder die gesag van die Here se 
Woord in alles wat ons doen met 
die troos en wete: God bestuur en 
beheer die dag van môre. 

Jaques: Ek is waarlik opgewonde 
om in hierdie kerkverband ’n 
predikant te word, want dit is die 
suiwerste kerk wat ek kan vind. Dit 
het ek weer beleef gedurende die 
bespreking van sake op die sinode 
se tafel: suiwer in Woordbediening, 
sakramentsbediening en die 
toepassing van die kerklike tug. 
Dit is verblywend om te sien dat 
ons nog waarlik gereformeerd in 
ons kerkreg is, maar boweal die 
Woord van God kan uitleef en 
saam kan bou aan die koninkryk 
van God hier op aarde – altyd 
reformerend nader aan die Woord. 
Ons is almal instrumente in die 
hand van Christus wat sy kerk hier 
op aarde deur die ampte regeer. 
Ek kan nie wag om een van die 
herders van sy kudde te wees nie.

4.

5.

DURANDT PIETERSE

JAQUES POWELL

LIG IN DUISTERNIS

Ons dink gewoonlik aan Elía as die held van die 
Here op die berg Karmel wat onverskrokke die 

Baäl profete konfronteer en kragtig as profeet optree (vgl. 
1 Kon. 18). Net daarna sien ons Elía se fisieke, geestelike 
en emosionele ineenstorting in 1 Konings 19:1-18. Een 
Bybelkommentaar stel dit só: “Elía brand uit.”3 Dit is 
aangrypend hoe God hom van sy uitbranding genees 
deur hom te laat rus, hom te versorg en te versterk, 
totdat Hy Elía weer uitstuur. Hierdie treffende gebeure 
kan ook as ’n riglyn dien wanneer predikante vandag 
met uitbranding worstel.

Die Kuratorium het raakgesien dat ons predikante 
as gevolg van uitbranding vir die bediening verloor. 
Uit bran ding van ’n leraar lei dikwels tot skade in die 
ge meente, omdat dit ’n direkte impak op die leraar se 
werks vermoë en -ywer het. Die sinode het be sluit om 
lang verlof goed te keur om uitbranding aan te spreek. 
Dit raak die welstand van ons predikante in ons kerk-
ver band en elke gemeente het die verantwoordelikheid 
om hul leraar by te staan, nie net ter wille van die leraar 
nie, maar ook ter wille van die gemeente.

Die probleem van uitbranding
Gedurende die Sestiende Sinode het 70 van ons predikante 
’n uitbrandingsvraelys voltooi. Die Kuratorium het prof. 
Pieter Joubert (NWU) se toestemming verkry om sy 
vraelys te gebruik en die resultate is veelseggend. Van die 
respondente het slegs 18% geen simptome van uitbran-
ding nie; beleef 20% ’n hoë mate van spanning; is 18% 
besig om simptome van uitbranding te ontwikkel; is 28% 
reeds in die proses van uitbranding (akute fase); is 15% 
in ’n gevorderde stadium van uitbranding. Dit is rooi 
waarskuwingsligte wat sê dat hier ’n probleem is wat 
ons, in verantwoordelikheid teenoor die Here, ernstig 
en dringend moet aanspreek.

Die oorsake van uitbranding
F Redelinghuys4 identifiseer ses moontlike aspekte wat 
tot uitbranding kan bydra:

Werksoorlading: Die feit dat die leraar nie ’n werk met 
vaste besigheidsure het nie, kan dikwels lei tot ’n bele-
we nis van “altyd aan diens wees”. Die leraar werk van 
sy huis af en is daarom in ’n sekere sin altyd by sy werk. 
In die samelewing is die predikant een van die profes-
sio ne le persone wie se persoonlike lewe in sy gemeente 
baie bekend is, omdat daar min privaatheid is. Mense 
verwag dat die leraar byna altyd beskikbaar moet wees, 
aangesien sy selfoon altyd byderhand is. Leraars moet 
dikwels ’n verskeidenheid van rolle vertolk, byvoorbeeld 
as berader, leraar, prediker, bestuurder en selfs musikant. 
Leraars wat hul werk getrou doen, raak dikwels intens 
betrokke by lidmate se emosionele nood. Die leraar word 
gekontak wanneer lidmate krisisse beleef. ’n Empatiese 
leraar dra dikwels saam aan lidmate se emosionele las. 
Dit lei soms tot ’n oorlading van emosionele spanning.

Gebrekkige kontrole: Indien individue die ervaring het 
dat hulle weinig of geen kontrole oor die werksituasie 
het nie, gee dit aanleiding tot emosionele uitputting en 
die gevoel van oneffektiwiteit. Die leraar het byvoorbeeld 
nie beheer oor wanneer lidmate siek word, in die hos-
pitaal beland, operasies moet ondergaan, aan depressie 
ly, huweliksprobleme ondervind of te sterwe kom nie.

Gebrekkige beloning en werksbevrediging: Indien die 
balans tussen wat individue insit en wat hulle uitkry, ver-
steur word, gee dit aanleiding tot spanning en uit bran-
ding. Dit is baie moeilik om die resultaat van die le raar 
se werk konkreet te meet. Dit kan lei tot ’n gevoel van 
“sinneloosheid” in die uitvoering van sy taak. 

Die erosie van gemeenskap: Persoonlike verhoudings en 
die ervaring om iewers te behoort, is belangrike aspekte 
in die werkplek. Indien vervreemding ervaar word, gee dit 
aanleiding tot die emosionele belewenis van uitsluiting, 
verwerping en eensaamheid. Die leraar bevind homself 
byvoorbeeld in só ’n situasie wanneer hy lidmate moet 
aanspreek oor hul sondes, veral wanneer dit lidmate is wat 
werklik betrokke by die gemeente se werksaamhede is.

Uitbranding:  
Pas jou leraar op

Di. Markus Mattheus1 en Wimpi Burger2

Die afwesigheid van regverdigheid: Die werkplek 
word as regverdig ervaar wanneer drie sleutelelemente 
teen woordig is: vertroue, openheid en respek. Wanneer 
die leraar byvoorbeeld vertroulike sake met die wyks-
ouderling, kerkraad of ouderlingeraad bespreek en dié 
sake uitlek, lei dit tot ’n gebrek aan vertroue.

Die teenwoordigheid van teenstrydige waardes: Wan-
neer individue gedwing word om keuses te maak wat 
met hul kernwaardes bots, of wanneer organisasies nie 
volgens hul eie sentrale waardesisteem optree nie, lei 
dit tot spanning en uitbranding. Hierdie situasie kom 
voor wanneer kerkrade besluite neem of só optree dat 
dit teenstrydig met die Skrif, die belydenisskrifte, die 
kerk orde of sinodebesluite is.

Die gevolge van uitbranding
Navorsing toon dat die simptome van uitbranding op 
die volgende maniere na vore kan kom:

Fisiek: Ongelukke, rugpyn, uitputting, gereelde siektes 
soos griep en verkoue, maag- en ingewandsprobleme, 
naar heid en diarree, hoofpyne, spierspanning, slaap ver-
steurings en gewigsveranderings.

Psigologies: Houdings van sinisme, onverskilligheid en 
pes simisme tree na vore. Daar is gevoelens soos woede, 
apatie, wanhoop, skuld, hulpeloosheid, geïrriteerdheid 
en wrewelrigheid. Daarmee saam is daar verlies van 
em pa tie en ’n lae moreel en selfbeeld. 

Gedrag: Afwesigheid (verlies van belangstelling in  
werk), blameer ander vir probleme, konfik met kollegas 
en kerk raad, distansiëring van lidmate en stereotipering, 
maak van foute, obsessionele vashou aan reëls, ongeoor-
loofde waagstukke, depressie, alkoholmisbruik, misbruik 
van kalmeermiddels en selfmoordgedagtes.

Al die simptome kom nie gelyktydig voor nie. Dit is 
eg ter duidelik dat die worsteling van ’n leraar wat aan 
uit bran ding ly, nie net tot homself beperk is nie. ’n 
Uitgebrande leraar kan vernietigende gevolge vir die 
gemeente inhou. Oplossings om die uitbranding van 
leraars binne die AP Kerk te bekamp, is nie net voordelig 
vir die leraar nie, maar gemeentes sal ook groot baat  
daarby vind.

Die pad na genesing
Die oplossing vir uitbranding is tweeledig van aard: rus 
en toerusting.

Rus: Die eerste is ’n voldoende wegbreek vir ’n tyd uit 
die spanningsituasie sodat gerus kan word. ’n Belangrike 
voorkoming en behandeling van uitbranding is juis 
afsondering en rus. Elía het ná sy voorval van uitbran-
ding 40 dae deur die woestyn na die berg van God ge reis. 
Weens die hoë spanningsdruk wat die predikants amp 
kan meebring, is daar wel toenemend die behoefte aan 
langverlof om uitbranding te stuit.

Toerusting: Uitbranding is die eindresultaat van ’n pro-
ses waarin meer uitgegee word as wat ingeneem word. 
Die voorrade moet dus voortdurend aangevul word, 
soos die Here se verskyning aan Elía. Daarom is studie 
vir persoonlike verryking en geestelike groei die tweede 
element wat gedurende langvelof aandag moet geniet.

Die sinodebesluit
Die sinode het die beswaarskrif goedgekeur om dertig 
dae langverlof aan leraars toe te staan wat in ’n driejaar-
siklus geneem kan word. Daar is ook ’n aantal be slui te 
geneem om die praktiese uitvoering van die besluit 
te reguleer, wat agterin Kerkorde 2023 gepubliseer sal 
word. Hierdie besluite is nie net daarop gemik om die 
ge meen te teen die misbruik van langverlof te beskerm 
nie, maar ook om die bedoeling van langverlof te laat 
rea li seer. Die leraar moet byvoorbeeld tien dae bestee 
aan studie vir persoonlike verryking, sodat sy batterye 
op hierdie wyse weer herlaai kan word. 

U hulp
Die vraag is natuurlik: Hoe kan ’n kerkraad sy leraar help 
om uitbranding te voorkom? U kan begin deur die saak 
van langverlof tydens u volgende kerkraadsvergadering 
met u leraar te bespreek en met hom oor die detail 
daarvan ooreen te kom. Verder is dit belangrik om toe 
te sien dat u leraar sy gewone verlof gereeld neem. 

Hoe kan ek as lidmaat help? U gebede dra u leraar soms 
deur diep water. Bid vir sy verhouding met die Here 
Jesus, want Hy is ons bron van krag; bid vir sy huwelik, 
want as spanning hoog loop, lei huwelike skade; bid 
vir u pastoriegesin, want pappa se uitbranding het ’n 
enorme impak op kinderharte; bid vir u gemeente, want 
liefdevolle verhoudinge onderskei die Here se kinders 
van dié van die wêreld.
________________________________________________________________

1 Leraar van die AP Kerk Steynsburg/Barkly-Oos/Tarkastad/Stormberg.

2 Leraar van die AP Kerk Krugersdorp.

3 R.D. Nelson, First and Second Kings: A Bible Commentary for Teaching and 
Preaching – Interpretation (Kentucky: John Knox, 1987).

4 F. Redelinghuys, Welstandsprogram vir Predikante en hul gesinne (Alg. 
Verg. NHKA, 2012).

Vervolg op bl. 21

FEBRUARIE 2023  19



Die viering van die rusdag op Sondag, soos die kerk 
sedert die Nuwe Testamentiese tyd doen, is nie 

net deesdae in die spervuur nie. Daar was nog altyd, 
soos ook in ons tyd, groepe wat daarop aangedring het 
dat Saterdag as sabbatdag geheilig moet word. In die 
de bat kom meer ter sprake as net die vraag watter dag 
as rusdag moet dien. Die hart van die geloof kom ter 
sprake, omdat die aandrang op die Saterdag as heilige 
dag gedra word deur ’n ander heilsbeskouing as dié van 
die versoening van Christus alleen.

Op enkele plekke vermeld die Nuwe Testament die spe-
sifieke dag waarop die gelowiges byeen was ná die krui-
siging en opstanding van Jesus Christus. Die evangelie 
volgens Markus, Lukas en Johannes berig dat die dis si-
pels, en ander gelowiges saam met hulle, op die opstan-
dingsdag bymekaar was. Dit was die eerste dag van die 
week, Sondag, en die Here Jesus het self die aand aan 
hulle verskyn. Johannes maak dit duidelik dat hulle ook 
die volgende Sondag bymekaar was, en toe was Thomas 
ook saam met hulle. By hiérdie geleentheid het die Here 
Jesus weer aan hulle verskyn. 

In Handelinge 2:1 word gesê dat almal gedurende die 
Pinksterfees bymekaar was. Die Pinksterfees, die vyf-
tig ste dag ná Christus se opstanding en tien dae ná sy 
he mel vaart, was op die eerste dag van die week, Sondag. 
In Handelinge 20:7 lees ons: 

En op die eerste dag van die week, toe die dissipels 
vergader het om brood te breek, het Paulus hulle 
toegespreek ... 

Die gebruik om op die eerste dag van die week bymekaar 
te kom, word in 1 Korinthiërs 16:2 weerspieël: Op elke 
eerste dag van die week moet elkeen van julle opsy sit en 
opspaar ... vir die gemeentes in Judéa. 

In Openbaring 1:10 skryf Johannes: Ek was in die Gees 
op die dag van die Here ... Die uitdrukking “dag van die 
Here” verwys ongetwyfeld na Sondag, soos duidelik blyk 
uit die gebruik en verduideliking van die uitdrukking 
in geskrifte uit die eerste eeu ná Christus.

Daarom is die viering van die eerste dag van die week in 
die Nuwe Testament reeds anders as die sabbatsviering 
van die Jode in daardie tyd. Die samekoms van die ge-
lo wiges is nie gekenmerk deur offers by die tempel, soos 
die voorgeskrewe sabbatsviering van die Ou Testament 
is nie. Dit was ook nie dieselfde as die sinagogediens, wat 
die gewoonte onder die Jode van daardie tyd was nie. 
Ons lees nie in die Nuwe Testament dat die gelowiges 
dit as ’n rusdag gehou het nie. Dit was waarskynlik ook 
nie moontlik nie, omdat baie gelowiges in diens was van 
heidene wat vereis het dat hulle op die dag sou werk. 
Hulle samekomste was ’n geleentheid van viering. Dit 
was ’n geleentheid waar onderling saamgekom; brood 
gebreek; gebid; verkondig (vgl. Hand. 2:42); gesing 
(vgl. Efés. 5:19) en gawes vir diens van barmhartigheid 
ingesamel is (vgl. 1 Kor. 16:1-2). 

Die Dag van die Here (Sondag) is sedert die tyd van 
die Nu we Testament ooreenkomstig die apostoliese 
ge bruik op die eerste dag van die week gevier.2 Uit buite- 
Bybelse bron ne blyk ook dat die Dag van die Here ná die 
aposto liese tyd onderhou is. Deur die eeue is oor hierdie 
saak in die kerke teenoormekaarstaande stand punte  
gehandhaaf. 

Die hedendaagse bewering dat die pous of die Rooms- 
Katolieke Kerk of ’n kerklike vergadering die sabbat na 
Sondag verander het, is derhalwe óf te wyte aan onkunde, 
óf dit is kwaadwillige misleiding. 

Die geskrifte van die kerkvaders vermeld, in navolging 
van die Nuwe Testament, al so vroeg as die einde van die 
eerste en begin van die tweede eeu n.C. dat die Chris-
tene Sondag in onderskeid tot die Joodse sabbat gevier 
het. In die Didaché (die leer van die Twaalf Apostels) 
wat omstreeks 85 n.C. geskryf is, word die Christene 
ver maan om “op elke Dag van die Here saam te kom” 
(Didaché, hfst. 14). 

Die Brief van Barnabas (135 n.C.) wys uitdruklik die 
sab bats viering van die Jode af. Die nuwe sabbat is die 
een wat die Here gemaak het (hfst. 15, bl. 6-8). Dan 
stel hy in hoofstuk 15, paragraaf 9: “Daarom bring ons 

Skrifgehoorsaam: Waarom vier ons die 
rusdag op Sondag en nie op Saterdag nie?1

20  DIE BOODSKAPPER



die agtste dag met blydskap deur. Dit is die dag waarop 
Jesus uit die dood opgestaan het ...”

Ignatius van Antiogië skryf in sy Brief aan die Magne
siërs in 110 n.C. dat diegene wat volgens die ou orde 
opgevoed is (die Jode) ’n nuwe hoop verkry het en nie 
langer die sabbat hou nie, maar “leef in die waarneming 
van die Dag van die Here, waarop ook ons lewe opnuut 
gewek is deur Hom en deur sy dood”.

Justinus die Martelaar skryf in sy Apologie3 (140 
n.C.): “Sondag is die dag waarop ons ons gesa-
mentlike byeenkoms hou ...”

Die lys kan nog aansienlik uitgebrei word: Dionisius van 
Korinthe (170 n.C.), Bardesanes van Edessa (180 n.C.), 
Klemens van Aleksandrië (194 n.C.) en Tertullianus van 
Afrika (200 n.C.) verwys almal daarna dat Sondag die 
dag is waarop die Christene byeenkom, in onderskeid 
van die Jode en die Joodse sabbat. Belangrik is ook die 
getuienis van Plinius, goewerneur van Bitinië, wat in 
107 n.C. aan die keiser ’n verslag skryf waarin hy noem 
hoe die Christene op ’n bepaalde dag van die week voor 
sonop bymekaarkom: hulle sing, bid en hou die gemeen-
skaplike maaltyd. Dat dié dag Sondag is, word bevestig 
uit Handelinge 20:7.

Natuurlik word die getuienis van die kerkvaders nie 
gebruik om Sondagviering as leerstelling te begrond 
nie. Daarvoor dien die getuienis uit die Bybel, soos 
ons dit reeds uiteengesit het. Maar die getuienis van die 
vroeë kerkvaders weerlê die bewerings dat die pous of 
die Roomse Kerk of ’n kerkvergadering of keiser Kon-
stantyn of enigiemand anders die sabbat na Sondag 
verander het. Dwarsoor die Christelike kerk is Sondag 
reeds in die eerste eeu as die Christelike dag, die Dag 
van die Here, in onderskeid tot die Joodse sabbat gevier. 
Veral Justinus die Martelaar in sy Dialoog met Trypho 

(155 n.C.) en Tertullianus in sy Antwoord teen die Jode 
(203 n.C.), argumenteer uitvoerig dat Sondag juis in 
onderskeid met die sabbat gevier word. Die sabbatdag 
is ’n Joodse dag; Sondag ’n Christelike viering, gedra 
deur die opstanding van die Here Jesus.

Met die Edik van Milaan (313 n.C.) het Konstantyn nie 
Sondag “ingevoer” nie, maar die bestaande gebruik van 
die kerk eerbiedig. Net so het die Konsilie van Lao di-
cea (363 n.C.; Kanon 29) nie ’n Sondagwet in die kerk 
ingestel nie, maar dit wat eeue lank reeds in die kerk 
gedoen is, formeel gereël. Dit was selfs nog voor die 
Roomse Kerk of die pous enige deurslaggewende sê in 
die kerk se sake gehad het. Eers teen die vyfde eeu het 
die Roomse Kerk en die biskop van Rome vir hulleself 
’n voorrangposisie opgeëis. 

Voorts is die bewering wat gemaak word dat Sondag-
viering ’n verering van die songod is, ’n moedswillige 
vals heid. Nóg in die Nuwe Testament self, nóg in enige 
van die geskrifte van die vroeë kerkvaders, is enige ver-
wysing na die verering van die son op Sondag. Dit is so 
dat die dag deur die destydse Romeine na die songod 
vernoem is en dat die songod in die Romeinse Ryk deur 
die heidene vereer is; maar net so is Saterdag na die 
god Saturnus vernoem en hy is deur die heidene in die 
Romeinse Ryk vereer. Dit beteken egter nie dat deur die 
sabbat op Saterdag te hou, Saterdagsabbat nou meteens 
’n verering van Saturnus is nie. 

Uit die bogenoemde kernpunte behoort dit duidelik te 
wees dat die Christelike kerke deur die eeue heen Sondag 
as rusdag gevier het in onderskeid van die Saterdagsabbat 
van die Jode.
________________________________________________________________

1 Hierdie artikel is ’n uittreksel uit die verslag van die ad hoc-kommissie vir 
Sondagviering en word in opdrag van die Sestiende Sinode gepubliseer. 

2 Vgl. J. van den Berg. “Zondag,” in Christelijke Encyclopedie, VI (Kampen: 
Kok, 1961), 704.

3 Vgl. Van den Berg, 704.

Vervolg vanaf bl. 19

Uitbranding: Pas jou leraar op

LIG IN DUISTERNIS

Ondersteun u leraar. As u ’n vakansieplek het, stel dit vir 
u leraar beskikbaar. Die do mi nee moet verkieslik buite die 
gemeentegrense gaan vir verlof, want so nie, is hy maar 
weer aan diens as die telefoon lui. Kry u gemeentelike 
reëlings in orde ge du ren de u leraar se verloftyd, sodat die 
voorsitter van die kerk raad byvoorbeeld vroegtydig met 
die konsulent reël om te help; óf dat ’n ouderling gekontak 

kan word as daar probleme is. Die leraar moet nie tydens 
sy verlof met gemeentelike sake opgesaal word nie.

U begrip, ontferming, gebede en liefde dra daartoe by 
dat leraars – wat soos Elía onder die besembos fisiek, 
emo sioneel en geestelik uitgeput was – weer kan opstaan, 
verkwik vir die Here se werk. LIG IN DUISTERNIS

Die pad van reformasie loop dikwels deur sogenaam-
de klein besluite. Twee súlke – op die oog af – “klein 

besluite” is tydens Sinode 2022 geneem:

• Die Sinode besluit om die benaming van die Sentrale 
Kerkkantoor te wysig na die Gemeenskaplike Kerk-
kantoor (vgl. Handelinge 2022, bl. 416); en

• Die Sinode besluit om die Sentrale Kerkekommissie 
(SKK) se naam na Kommissie vir Bedieningsonder-
steuning en Skakeling (KBS) te verander (vgl. Han
delinge 2022, bl. 416).

Die gevaar van sentralisme
Dikwels word geredeneer dat so ’n naamsverandering 
eint lik maar net ’n puntenerigheid is; ’n woordspel of 
se man tiese breinoefening. Die sinodale verslag van 
die Gemeenskaplike Kerkkantoorkommissie (GKK) se 
motivering vir hierdie verandering, is egter in die kol: 
“Deur die SKK se naam ... aan te pas, posisioneer die AP 
Kerk haarself duidelik teen ’n sentralistiese kerkbegrip.”

In beide oorspronklike benaminge is dit duidelik dat die 
woord “sentrale” as ’n definitiewe merker na vore tree. 
Uit die aard van die saak wil hierdie artikel nie al die 
voor dele en nadele van sentralisme bespreek nie, maar 
dit is wel belangrik om te let op die gevare daarvan – 
ver al binne die kerk van Christus. 

Andidel Silvano bespreek in haar artikel “Dangers of 
Centralization”2 belangrike aspekte aangaande sentra lis-
me wat aandag vra. Dit is ’n verskynsel wat gekenmerk 
word deur ’n konsentrasie van mag: Aktiwiteite of beheer 
word toegeken aan ’n enkele entiteit, plek of sisteem. Sil-
va no wys verder dat ons hier te doen het met die gevaar 
van onbeperkte mag, wat maklik gebruik kan word om 
mense te onderwerp – veral húlle wat nie met ’n bepaalde 
idee saamstem nie. Sodanige gesentraliseerde sisteem 
kan maklik misbruik word vir persoonlike vendettas of 
om eie agendas te dryf – wat fokus op eiebelang en nie 
op die belang van die organisasie nie.

Wat leer die kerkgeskiedenis?
Talle van die uitvalle van die Roomse Kerk kan direk 
terug gevoer word na die onbeperkte mag wat die pous 
gehad het. Dit was ’n gesentraliseerde mag, omdat die 
ontwikkeling van die kerkregering van die Roomse Kerk 
gaandeweg gelei het tot die teologiese gedagtegang dat 
die biskop van Rome die belangrikste biskop – papa of 
vader – van die kerk was. 

Tesame met hierdie sentralisme het die hiërargie3 van die 
Roomse Kerk ook duidelike vastrapplek in die kerk se 
daag likse gang en bediening gehad. Dit het veroorsaak 
dat sommige mense of ampsdraers belangriker as ander 
word – of dalk verskuild is in George Orwell se bekende 
woor de: “Alle diere is gelyk, maar sommige meer as ander.”

’n Doelbewuste afbreek van gesentraliseerde mag
In die reformasiegeskiedenis vind ons die doelbewuste 
afbreek van enige sweem van sentralisme of hiërargie. 
Veral bekend is die antihiërargiese artikel in die Kerk-
orde van Emden (1571). Dit is die heel eerste artikel, die 
“openingsrede” van hierdie kerkorde: “Gheen Kercke 
sal over een ander Kercke, gheen Dienaar des Woorts, 
gheen Ouderlinck, noch Diaken sal d’een over d’ander 
heerschappie voeren ...”4

Vir die kerk van die Reformasie kon daar geen ander 
sen trale mag wees nie as Jesus Christus, die Hoof van 
die kerk. Strauss wys op Noordmans se stelling dat die 
ou gereformeerdes hierdie verwoording van die anti-
hiër argiese beginsel ten opsigte van die gemeentes en 
ampsdienste soos ’n “Bybelse” aksioma5 hanteer het.6

Kosbaar is natuurlik die woorde van Otto Noordmans, 
waarmee hy wys op die krag van God se Woord waarmee 
elke gelowige as priester toegerus is: 

Toen Johannes Calvijn op het bord de pion van 
de ouderling trok, zette hij daarmee den paus 
schaakmat.7 

Die gevare van die sentrale
Ds. Aubrey Hough1

Luther het veral in reaksie teen die oorheersing van die 
pous, die algemene priesterskap van die gelowige weer 
op die voorgrond geplaas. Hy leer dat “elke gelowige in 
staat (is) om die Heilige Skrif te lees, te verstaan en uit 
te lê. Dit is nie die prerogatief van enkelinge nie, maar 
van alle gelowiges”, aldus AD Pont.8

1987 se doelbewuste antihiërargiese soeke
Met die stigting van die AP Kerk in 1987, het een be swaar 
telkens uitgestaan: Die sinode van die NG Kerk (NGK) 
had bepaalde magte wat kerk wees in die plaaslike ge-
meentes ingeperk het. Ook die gevoel dat die Algemene 
Sinodale Kommissie (ASK) van die NGK ’n bepaalde 
gesentraliseerde mag gehad het, wat op verskeie vlakke 
misbruik is. 

Prof. FAH van Staden, die kerkregtelike doyen van die 
AP Kerk by stigting, skryf reeds in sy doktorale proef-
skrif (1973) dat die breë moderatuur (die voorloper van 
die ASK) ’n “vreemde deputaatskap” is.9 In 1886 het 
Abra ham Kuyper (by die ontstaan van die Nederduitse 
Ge re formeerde Kerke) die sinodale kommissie beskryf 
as ’n “inkruipsel van pauslijke tirannie”.10

Weens hierdie aanvoeling het die AP Kerk vroeg reeds 
moeite gedoen om vorme van hiërargie of sentralisme 
te weer. Die sinode sou nie ’n moderator hê soos die 
gebruik by die NGK nie, maar slegs ’n voorsitter vir die 
duur van die sinode.

Op sinodes is telkens gehoor dat die kerk daarteen 
moet waak om ’n “domineekerk” te word. Woorde soos 
“leierouderling” en “leierdiaken” is vervang met “voor-
sitter” van die ouderlingeraad of “voorsitter” van die 
diakonie – juis om enige vorm van hiërargie (ook in die 
taalgebruik) te keer. 

Een jakkals bly oor
In die afgelope 35 jaar het daar een jakkals in die kerk-
regering van die AP Kerk gebly. Dit is nie noodwendig 
die woord “Sentrale” in Sentrale Kerkkantoor of Sentrale 
Kerkekommissie nie, maar die onbegrip wat dikwels in 
die harte leef van gemeentes en lidmate dat húlle werklik 
liggaam van Jesus Christus is.

Ons hoor dikwels die volgende uitsprake:

•	 “Wat sê die kerk (of sinode) hieroor of daaroor?” 
Daar mee word eintlik bedoel: Wat sê die sentrale 
si steem van die kerk?

•	 “Die mense daarbo by die kerkkantoor.” Daarmee 
word eintlik bedoel dat die kantoorpersoneel (Di-
rek teur, rekenmeester, redakteur, ens.) die boonste 
linie van die kerk vorm en die gemeentes slegs pionne 
van die struktuur is. (Ter wille van billikheid is wel 
te vermeld dat die Gemeenskaplike Kerkkantoor se 
per soneel eindelose frustrasie hieroor beleef.)

Hoe dan verder?
Dit was ’n korrekte, reformatoriese en goeie besluit van 
Sinode 2022 om die name van die Sentrale Kerkkantoor 
en Sentrale Kerkekommissie te verander. Die bedoeling 
van die Kerkkantoor is om die gemeenskaplike belange 
van gemeentes te hanteer en te bestuur – daarom die 
gekose Gemeenskaplike Kerkkantoor. 

In die woord Sentrale Kerkekommissie lê ook ’n “vreem-
de deputaatskap” opgesluit. Weereens sien ons hier ook 
in die nuwe naam – Kommissie vir Gemeentebediening 
en Skakeling – ’n gemeenskaplike belang en nie ’n sentrale 
belang(rikheid) nie! 

Mag die gees van Sinode 2022 in hierdie verband ook 
neerslag vind in die hartklop van elke gemeente. Daarmee 
word ’n baie belangrike aspek aangeraak: Die kerk is nie 
iewers “sentraal” nie, maar elke plaaslike kerk is volledig 
kerk, volledig liggaam van Jesus Christus en geroep om 
die evangelie uit te leef.

Kerkrade moet veral daarop let dat hul roeping nie 
oor ge laat word aan ’n kantoor iewers in Pretoria nie, 
maar dat ons geroep is tot lering, tot weerlegging, tot 
te reg wysing, tot onderwysing in die geregtigheid, sodat 
die mens van God volkome kan wees, vir elke goeie werk 
vol kome toegerus (2 Tim. 3:16-17), juis omdat ons die 
ge ïn spi reerde Woord van God het waarmee ons as pries-
ters van God kan werk.
________________________________________________________________

1 Leraar van die AP Kerk Tzaneen.

2 https://www.linkedin.com/pulse/dangers-centralization-anidel-silvano

3 Stelsel van verskillende range waar elkeen ondergeskik is aan dié wat bo 
hom ingedeel is.

4 A.D. Pont, Die Historiese agtergronde van ons kerklike reg, Deel 1 
(Pretoria. Kaapstad: HAUM, 1981), 97.

5 Aksioma is ’n stelling wat nie bewys hoef te woord nie, bv. 1 + 1 = 2.

6 P.J. Strauss, Kerk en orde vandag (Bloemfontein: SUN MeDIA, 2010), 41.

7 Aangehaal by P.J. Strauss, “The elder in two church orders in the 
tradition of Dordt,” in Acta Theologica, vol. 33, no. 1 (Bloemfontein, Jan. 
2013), (scielo.org.za).

8 Vgl. A.D. Pont, Die priesterskap van die gelowiges en die ampte in die kerk, 
4323-36545-1-SM.pdf

9 Vgl. Strauss, Kerk en orde vandag (Bloemfontein: SUN MeDIA, 2010), 78.

10 Vgl. Strauss, 78.

Vervolg op bl. 28

Dit blyk duidelik uit die omvang van Sakelys 2022 wat 
385 bladsye beslaan het en wat al die beskrywings-
punte, verslae en verbandhoudende bylaes insluit. Die 
kun digheid waarmee die verrigtinge hanteer is, het ook 
be ïndruk – van die verkiesingsprosedure waar tegnologie 
tydens stemprosesse ingespan is, tot die finalisering van 
die dag se verrigtinge aan die hand van ’n notule wat 
goed gekeur is. Die administratiewe en logistieke hante-
ring van al die verrigtinge was indrukwekkend. Wat 
eg ter nog meer beïndruk het, was die talle onderwerpe 
wat onder behandeling geneem is en die broederlike en 
Skrif gebonde wyse waarop dit gedoen is. 

As dit by onderwerpe kom, was daar veral een tema wat 
baie aandag geniet het, te wete NOOD. Nood in ver skil-
lende vorme. 

Met om en by 200 sinodegangers wat die verrigtinge by-
ge woon het, was dit duidelik dat nood een van die re des 
was waarom omtrent net die helfte van die AP ker ke by 
die sinode verteenwoordig was. Redes hier voor is groot-
liks aan finansiële oorwegings toe te skryf. Kwynen de 
lidmaatgetalle en ouerwordende ge meen tes met krim-
pende inkomstebronne is wel be kend en ’n uitda ging 
wat nie net ons verband binne die gereformeerde kring 
in die gesig staar nie. Ons is ook welbe kend daar mee 
dat gemeentes wat nie deur ’n leraar bedien word nie, 
swaar trek, ook op finansiële gebied. Geestelike ver sor-
ging is belangrik en in die af we sigheid van ’n le raar, is 
dit te wagte dat gemeentes ’n oor le wing stryd sal voer. In 
hierdie verband staar ons ’n paar uitdagings in die ge-
sig. Eerstens het ons nie genoeg gelegitimeerde le raars 
bin ne die AP Kerk om al die gemeentes te bedien nie en 
hui dige teologiese studente getalle in ons verband, wek 
kom mer. Kleinerwordende gemeentes kan ook nie altyd 
’n leraar bekostig nie. 

Uitsigloosheid en swartgalligheid kan baie maklik daar-
toe aanleiding gee dat handdoek ingegooi word. Waar sou 
ons as sondaars wees as Christus handdoek ingegooi het? 

Paulus maak gereeld in sy briewe melding van gevalle 
van hulpverlening en sorg, wat ons ook aan mekaar 
ver skuldig is uit hoofde van die liefdesgebod wat ons 
van Christus ontvang het.

Ons moet nie vergeet wat ons so dikwels oor die kerk 
bely nie. Gaan lees weer artikel 27 van die Nederlandse 
Ge loofsbelydenis en Sondag 21 (v/a 54, 55) van die Hei-
delbergse Kategismus: Hierdie kerk was van die begin 
van die wêreld af daar en sal tot die einde toe daar wees; 
sy word deur God bewaar en in stand gehou; gelowiges 
(die kerk) het almal saam en elkeen afsonderlik as lede 
van Christus aan al sy skatte en gawes deel en is ver-
ant woor delik om sy gawes tot nut en saligheid van die 
an der lede gewillig en met vreugde aan te wend.

Hierdie beeld van die liggaam waarvan ons die lede en 
Chris tus die Hoof is, is ’n pragtige en praktiese meta-
foor van diensbetoning en sit die werksverhouding of 
funk sionering van hierdie liggaam uiteen, waar gelyke 
sorg vir mekaar gedra word en waar, as die een lid ly, 
al die lede saam ly (vgl. 1 Kor. 12:12-31). 

Die gesindheid en selfopofferende aard waarmee hierdie 
diensbetoning moet geskied, vind ons onder meer in 
Filippense 2:4-8: Julle moet nie elkeen na sy eie belange 
omsien nie, maar elkeen ook na die ander s’n. Want hierdie 
gesindheid moet in julle wees wat ook in Christus Jesus 
was. Hy, wat in die gestalte van God was, het dit geen roof 
geag om aan God gelyk te wees nie, maar het Homself 
ontledig deur die gestalte van ’n dienskneg aan te neem en 
aan die mense gelyk geword; en in gedaante gevind as ’n 

Bedieningsnood: Ons is vir 
mekaar verantwoordelik
Albert Smit1

Dit was ’n besondere voorreg om Sinode 2022 (Sestiende Sinode van die AP Kerk) te kon bywoon. Be ne wens ’n 
ver rykende ervaring, wat insluit die aanbieding daarvan in die Voortrekkermonument, was dit baie duidelik 
dat die reël van ’n sinode geen geringe taak is nie. 

mens, het Hy Homself verneder deur gehoorsaam te word 
tot die dood toe, ja, die dood van die kruis.

Christus se woorde in Matthéüs 25 waarin Hy aangedui 
het dat Hy deur die regverdiges iets te ete en te drinke 
gegee is toe Hy honger en dors was, geklee is toe Hy naak 
was, as vreemdeling geherberg is, as sieke en gevangene 
besoek is, word deur die regverdiges met die vraag 
be groet: “Here, wanneer het ons hierdie dinge aan U 
ge doen?” (vgl. Mt. 25:37-39). Betekenisvol is die Here 
Jesus se antwoord in Matthéüs 25:40: 

Voorwaar Ek sê vir julle, vir sover julle dit gedoen 
het aan een van die geringstes van hierdie broeders 
van My, het julle dit aan My gedoen. 

Wat staan ons as gelowiges te doen en wat het die sino-
de gangers gedoen om die vraagstuk rondom bedie nings-
nood aan te spreek? Verskeie onderwerpe in hierdie 
ver band is grondig op die sinode bespreek en deurdink 
voor dat sekere besluite daaroor geneem is. 

Vanuit ’n opname wat in 2021 onderneem is, blyk dit dat 
24 gemeentes geen bediening ontvang nie en dat daar 
tans 16 gemeentes is wat op ’n permanente grondslag van 
leraars uit ander kerkverbande gebruik maak. Dit was 
hartseer om te verneem dat die sakramente in sommige 
gemeentes maande laas bedien is weens die gebrek aan 
fondse of die beskikbaarheid van predikante. 

Studente verbonde aan die AP Akademie en emeriti 
word gereeld ingespan en hul werksaamhede word deur 
die Sentrale Kerkekommissie (SKK) koördineer. Hier die 
Kommissie ontvang gereeld aansoeke om van le raars 
buite die verband tydens eredienste gebruik te maak. 
Sestig leraars het ook in gemeentes anders as hul eie, 
diens gelewer. Voortspruitend is die volgende aan be ve-
lings goedgekeur: 

3.3.1 Die Sinode neem kennis van die SKK se koördine
ring en ondersteuning van die bediening in kleiner 
gemeentes.

3.3.2 Die Sinode spreek waardering en dank uit teenoor 
leraars en kerkrade wat hulp verleen met die be
die ning in kleiner gemeentes.

3.3.3  Die Sinode doen ’n ernstige beroep op kerkrade en 
leraars wat tans nie betrokke is by die bediening 
in kleiner gemeentes nie, om gehoor te gee aan die 
sinodebesluit (Handelinge 1988, bl. 47, pt. 60.4, 
Handelinge 2017, bl. 341, pt. 3.5.8) om hul leraar 

vir ten minste twee weke per jaar vir die bediening 
in kleiner gemeentes af te staan. Kerkrade wat nie 
weet waar om betrokke te raak nie, kan die Ge
meen skaplike Kerkkantoor skakel.

3.3.4 Die Sinode wys gemeentes wat permanent van le
raars uit ander kerkverbande gebruik maak daar
op dat daar binne die kerkverband werklik ander 
moontlikhede is om te oorweeg.

Die tekort aan predikante en die nood aan bediening, 
veral van die sakramente, het die sinode genoodsaak 
om die volgende voorstel deur die Kommissie vir Kerk-
regtelike Sake (KKS) goed te keur:

Die Sinode besluit om by bylae 1 van die Kerkorde ’n nuwe 
punt 1.3 by te voeg waarin voorsiening gemaak word vir 
’n nuwe kategorie van persone wat Woord en sakramente 
mag bedien.

Hierdie voorgestelde punt lui soos volg:

1.3 Emerituspredikante vanuit ander gereformeerde ker ke, 
wat weens geldige redes nie as leraar na die AP Kerk 
kan oorkom nie, ná ondersoek en goed keu ring deur 
die Kuratorium. (Hierdie goedgekeurde le raars mag 
die Woord en sakramente bedien asook die aflegging 
van geloofsbelydenis en bevestiging van amps draers 
waarneem.)

Kennis kan ook geneem word van die belangrike rol wat 
die 15%-gemeentelike bydraes aan die Gemeenskaplike 
Kerkkantoor speel, aangesien dit die bron is waaruit 
hierdie bediening aan kleiner gemeentes befonds word. 

Ingelyks is weer gekyk na rekenkundige diensverlening 
aan gemeentes vanuit die Gemeenskaplike Kerkkantoor. 
Die sinode het kennis geneem van die GKK se aanbod om 
rekenkundige dienste aan kerkrade te bied. Die doel is om 
kleiner gemeentes wat nie oor die nodige vaardigheid en 
mannekrag beskik nie, te ondersteun. Sulke gemeentes 
word aangemoedig om van dié diens gebruik te maak, aan-
gesien dit daarop gerig is om gemeentes wat noodlydend 
is, se finansiële bestuur te verbeter en uitgawes te snoei.

Bedieningsnood bestaan werklik en is ’n wekroep tot elke 
gelowige om diensbaar te wees. Die vraag kom on wille-
keurig op: Hoe? Dan kom die antwoord uit die berg pre-
di kasie: En soos julle wil hê dat die mense aan julle moet 
doen, so moet julle ook aan hulle doen (Mt. 6:31).
________________________________________________________________

1 Afgevaardigde vir AP Kerk Cullinan-Rayton na Sinode 2022.

LIG IN DUISTERNIS

Die nadraai van die COVID-
19-pandemie en die 

ontwrigting wat dit veroorsaak 
het, het selfs ’n invloed op die AP 
Kerk se sinode gehad. Volgens 
beplanning moes die Sestiende 
Sinode in 2021 plaasvind, maar is 
weens die COVID-19-regulasies 
tot 2022 uitgestel. Dit het 
noodwendig tot gevolg gehad dat 
kommissies se mandaat met ’n 
jaar verleng moes word, aangesien 
die vierjaarsiklus noodgedwonge 
in ’n vyfjaarsiklus oorgegaan het. 
Dit was egter nie die enigste aspek 
van hierdie sinode wat anders as 
vorige jare was nie.

Plek
APKaners het al die afgelope 
klompie jare daaraan gewoond 
geraak dat hul sinode by 
die AP Kerk Wonderboom 
plaasvind. Vir Sinode 2022 
was ons egter genoodsaak om 
van ’n ander fasiliteit gebruik 
te maak. Die bestuur van die 
Voortrekkermonument is 
genader om uit te vind of hierdie 
geskiedkundige monument en 
sy fasiliteite die sinode sou kon 
huisves. Dr. Danie Langner en sy 
span was uit die staanspoor baie 
opgewonde oor die gedagte en 
het geen steen onaangeroer gelaat 
om ons te ontvang nie. Volgens 
dr. Langner is dit juis waarvoor 
die Voortrekkermonument en 
sy fasiliteite gebruik behoort 
te word. Die AP Kerk het dus 
geskiedenis gemaak deur die eerste 
kerkverband te word wat ’n sinode 
op hierdie erfenisterrein aanbied. 
Daarmee het die kerk ook ’n sterk 
boodskap uitgestuur, naamlik haar 
verbintenis aan die Afrikanervolk 

en -kultuurgemeenskap: Ons is 
nie skaam oor wie ons is nie en 
ons erken ook God se hand in die 
geskiedenis van ons volk.

Die sinode het in die senotaafsaal 
plaasgevind, maar die etes is by 
die Krugergalery bedien. Dit 
het beteken dat sinodegangers 
daagliks min of meer 920 
trappe tussen die eetsaal en die 
monument moes klim! Dit het 
gesorg vir goeie oefening – wat 
veral welkom was ná die heerlike 
kos wat met elke maaltyd voorgesit 
is. Vir die ouer afgevaardigdes 
was daar genadiglik ’n bussie wat 
hulle tussen die monument en 
Krugergalery vervoer het.

Afgevaardigdes
Met elke sinode is daar altyd 
afgevaardigdes vir wie dit ’n eerste 
ervaring is. Sinode 2022 was 
geen uitsondering nie. Wat wel 
anders was, was die groot getal 
afgevaardigdes wat vir die eerste 
keer ’n sinode bygewoon het. 
Vir sowat ’n driekwart van die 
ongeveer 200 afgevaardigdes, was 
dit hul heel eerste sinode.

Wat egter hartseer was, is die 
feit dat slegs die helfte van die 
gemeentes in die AP Kerk by 
Sinode 2022 verteenwoordig was. 
Ons is immers ’n kerkverband 
waar meerdere deelname hoë 
prioriteit behoort te geniet.

Gebruik van tegnologie
Iets wat duidelik gewys het dat 
die AP Kerk nie in verstoktheid 
vasgevang is nie, was die gebruik 
van tegnologie. Ds. Henning Dafel 
het ’n spesiale webtuiste vir die 

sinode ontwerp waarop inligting 
deurgegee is, dokumente gelaai 
en die sakelys afgelaai kon word. 
’n Groot deel van die registrasie 
kon reeds vooraf elektronies 
afgehandel word. 

’n Professionele klank- en 
kameraspan is ingespan om almal 
hoorbaar en sigbaar te maak. 
Sekere dele van die sinode is selfs 
regstreeks uitgesaai, terwyl die 
daaglikse mediaverklarings in 
videoformaat opgeneem en op 
Lig in Duisternis Uitgewers se 
sosialemediaplatforms gedeel is. 

Sinode 2022: Wat was anders?

Honderde foto’s is geneem, terwyl 
daar ook daagliks onderhoude 
met sinodegangers gevoer is. 
Ons sosialemediabladsye het 
behoorlik gewemel van inligting 
en besoekers.

Verder was die sakelys van 
hierdie sinode voorwaar ’n 
raakvatdokument. Die uitleg 
was besonders met ’n unieke 
embleem wat spesiaal vir die 
geleentheid ontwerp is, saam met 
’n pragtige foto van die monument 
op die voorblad. Melaney 
Langeveldt, wat die bladuitleg 
gedoen het, het sinodegangers 
se sakelysleeservaring baie 
vergemaklik. Nie net is die sakelys 
elektronies versprei nie, maar 
die elektroniese weergawe is ook 
interaktief uitgelê sodat daar met 
gemak tussen kruisverwysings 
genavigeer kon word.

Innovasie was steeds aan die orde 
van die dag met die instelling van 
’n elektroniese stemprosedure. 
Waar daar voorheen met die 
hand gestem en getel is, kon 
sinodegangers nou deur middel 
van ’n spesiale toepassing 
stem met die uitslag bykans 
onmiddellik beskikbaar. Die 
aanvanklike uitdaging om die 
ratwerk van die nuwe sisteem 
onder die knie te kry, was gou 
onder beheer en daarna het sake 
vlot verloop.

Uitstallers
Tensy die voorsitter dit so reël, 
is die sinode nie ’n geslote 
vergadering nie en kan dus deur 
besoekers bygewoon word. Buiten 
vir dagbesoekers uit verskillende 
oorde, was ons ook bevoorreg 
om uitstallings van verskillende 
organisasies by die sinode te 
huisves. Dit het sinodegangers 

die geleentheid gegee om meer 
te wete te kom van verskillende 
sendingorganisasies, die Beweging 
vir Christelik-Volkseie Onderwys 
en Solidariteit Helpende Hand.

Foto van sinodegangers
Op die voorblad van hierdie 
uitgawe pryk ’n unieke groepsfoto 
van die sinodegangers. Soos ’n 
wafferse drilsersant het Lig in 
Duisternis Uitgewers se fotograaf, 
Albert Bierman, sinodegangers 
van lank na kort laat aantree sodat 
die foto in ’n rekordtyd geneem 
kon word. Dit het egter steeds 
meer as ’n halfuur geneem om 
almal in die lens te laat pas!

Geestelike karakter
Die program van die sinode het 
ook heelwat anders as vorige 
sinodes daar uitgesien. Voorheen 
het elke sittingsdag uit vyf sessies 
bestaan, met die laaste sessie 
wat min of meer teen 21:00 se 
kant geëindig het. In die verlede 
was dit vir baie sinodegangers 
’n lang “trek”. Ten opsigte van 
Sinode 2022 is daar besluit om die 
sittingstye minder vermoeiend 
te maak, maar om terselfdertyd 
’n groter geestelike karakter aan 
die sinode te verleen. Die formele 
sittings was dus teen aandete 
afgehandel, waarna daar ’n 
nieverpligte aandprogram gevolg 
het. Hierdie aandprogramme was 
daarop ingestel om sinodegangers 
toe te rus en geestelik op te bou. 
Die aandprogramme is luisterryk 
ingelei met ’n sangaand waar 
sinodegangers en besoekers die 
Here met dawerende, blye galme 
en uit volle bors kon loof. Ons was 
ook bevoorreg om sprekers soos 
Hannes Noëth van Solidariteit 
Helpende Hand en Bennie van Zyl 
van TLU SA te kon verwelkom. 
Freedom of Religion SA se Daniela 

Ellerbeck het sinodegangers 
ingelig oor die uitdagings wat 
wetgewing op godsdiensvryheid 
plaas, terwyl dr. Danie Langner 
die laaste aand met ’n prikkelende 
praatjie oor die Ossewabrandwag 
afgesluit het.

Die gees waarin hierdie 
sinode plaasgevind het, kon 
nie beter vasgevang word as 
die hoendervleisoomblik toe 
broederstemme die vierde strofe 
van die Stem van Suid-Afrika 
as gebed ter afsluiting van die 
geleentheid gesing het, sodat die 
kranse antwoord gee nie: Met ons 
land en met ons nasie sal dit wel 
wees, God regeer! LIG IN DUISTERNIS

Hiermee saam ook ’n bewustelike taak aan die ringe 
van ons kerkverband: Moenie wag vir ’n sinode of die 
Kerkkantoor om uitsprake te maak nie! Gebruik die 
struktuur van ringe waar gemeentes een keer per jaar 
as meerdere vergadering vergader.

Ter afsluiting ’n paar wyse woorde uit prof. Izak Brink 
se broederlike gesprek gedurende Sinode 2022:

“Ringe funksioneer bykans glad nie en indien wel, word 
meer aandag gegee aan die klagtes oor die kerkverband of 
die kerkkantoor as oor die probleme rondom kerk wees 
op plaaslike vlak. Is die probleem nie dalk die inhoud 
van die sakelyste nie? 

Broeders, hoeveel tyd bestee u as kerkraad 
aan algemene bestuursake en onderlinge twis-
te teenoor tyd om te bespreek hoe om die 
evangelie meer effektief uit te dra? Terwyl ons 
twis oor verlof en die herstel van die ge boue, 
verlaat mense met teleurstelling die gemeente. 

Elkeen van ons moet sy eie hart ondersoek en vasstel 
met watter gesindheid dien ek die Here.”11

Vervolg vanaf bl. 23

________________________________________________________________

11 Vgl. I.A. Brink, “Vervul jou roeping in die lig van God se heerlikheid,” in 
Handelinge 2022, bl. 513.

LIG IN DUISTERNIS

Die gevare van die sentrale

EDENPARK KAMPEEROORD
Edenpark Kampeeroord is in die hartjie van die Waterberg-

distrik geleë, 14 km buite Naboomspruit. Ons bied 
31 luukse kampeerstaanplekke, elk met privaat ablusie- en 
opwasgeriewe. Kom beleef die rustigheid van die Bosveld.

www.edenpark.com 
082 455 9320 | edenparkoord@gmail.com

KASTEELSIG GASTEKAMERS 
PRETORIA

Umgenistraat 366, Erasmuskloof. 
± 1 km vanaf  N1-snelweg. Naby Kloof  Hospitaal.

Vir besprekings skakel/WhatsApp Nico: 071 619 9756Vir besprekings skakel/WhatsApp Nico: 071 619 9756

Selfsorgakkommodasie met: 

Saal, herberg, kothuise en 
kampstaanplekke. 

NUUT: 4x4-baan, bergfiets- en wandelroetes. 

Ideaal geleë op die N11, 3 ure vanaf  Pretoria.

Skakel Theuns Snyman by 079 274 7978

SUIDKUS MARGATE
Loopafstand van hoofstrand.  

2 Slaapkamer (slaap 6). See- en branderuitsig  
vanaf balkon. 2 x onderdakparkering

Skakel Liezl vir tariewe: 082 311 9210 of  
skakel of sms Thys: 082 921 1922

VERSPREIDING  VIR 2022
GEDRUK: 5 850  
ELEKTRONIES:1 100

Adverteer in Die Boodskapper! 
Vir meer inligting: boodskapper@apk.co.za

S M E LT O O N D
•  Februarie 2023  •

’n Kersboodskap, ’n koninkryk en ’n koningshuis
Inteendeel, eerbiedig Christus as 
Here in julle harte, altyd gereed om 
julle te verantwoord teenoor elkeen 
wat van julle rekenskap eis oor die 
hoop wat in julle leef. (1 Petr. 3:15 
– 2020-vertaling)

Verdediger van die geloof
In haar Kersboodskap van 2014 
het Koningin Elizabeth II haar 
geloofspad soos volg bely: 

“Want die lewe van Jesus Christus, 
die Prins van Vrede, wie se geboorte 
ons vandag vier, is ’n inspirasie en ’n 
anker in my lewe.”1

Haar geloof in God het uitgestaan in 
haar amptelike toesprake, sowel as 
in haar openbare optredes. Alhoewel 
een mens nie in ’n ander se hart kan 
insien om die egtheid van sy geloof 
te peil nie, het die ontslape monarg 
ons tog ’n kykie van haar geloof in 
die Here Jesus Christus gegee. 

Die titel “Verdediger van die geloof”, 
wat sedert 1653 gebruik word, 
weerspieël die posisie van die 
monarg as die hoof van die Kerk van 
Engeland. Op hul amptelike webblad 
bely dié kerk soos volg:

“Geloof in God as Vader, Seun en 
Heilige Gees is die kern van ons 
geloof. Christene glo dat Jesus God se 
Seun is. Jesus onthul aan ons dat God 
ons Vader is, en dat God deur die 
Heilige Gees aan ons beskikbaar is.”2 

Aan hierdie belydenis het Elizabeth II 
haar gehou en daarvolgens oor haar 
koninkryk en die koningshuis regeer: 
Sy wás verdediger van die geloof.

Verdediger van gelowe?
Ná haar dood op 8 September 2022, 
volg haar seun, nou Charles III, 
haar as Britse koning en hoof van 
die Huis van Windsor op. Mag ’n 
mens meer in die nuwe monarg se 
eerste Kersboodskap lees soos Gavin 
Ashenden, voormalige predikant van 
die ontslape koningin, suggereer?3 

Die koning het vertel van sy besoek 
aan die geboorteplek van Jesus 
Christus, die Lig wat in die wêreld 
gekom het. Hy het voortgegaan: 

“Terwyl Kersfees natuurlik 
’n Christelike viering is, 

word die krag van lig wat 
die duisternis oorkom, oor 

die grense van geloof gevier. 
Dus, watter geloof u ook al 
het of nie het nie, is dit in 

hierdie lewegewende lig en 
met die ware nederigheid 

in ons diens aan ander, 
dat ek glo dat ons hoop 

vir die toekoms kan vind. 
Laat ons dit dus saam vier 

en dit altyd koester.”4 

Ashenden vra onder meer in sy 
kommentaar op die koninklike 
Kersboodskap hoe Charles III se 
besoek aan Betlehem gaan uitspeel. 
Watter rigting gaan hy inslaan: Gaan 
dit Lig of lig vir hom wees? Gaan hy 
sy rol as verdediger van die geloof 
gebruik om die uniekheid van Jesus 
Christus as Verlosser van siele, as 
Immanuel, as die Lam van God, as 
die Seun van God, as die Woord, as 

die Bekeerder van siele en gedagtes 
te verkondig? Of gaan Charles III 
verdediger van gelowe word?

Steeds koninkryk en koningshuis 
vir Christus?
Volgens Ashenden is sy Kersbood-
skap se woorde “... oor die grense 
van geloof ...” ’n aanduiding dat die 
koning dalk reeds besig is om onder 
die druk van ontkerstening te swig. 
Christenskap is nie gelyk te stel met 
multigodsdienstigheid en multi-
kulturalisme, soos die hedendaagse 
Brittanje al hoe meer daarna neig, 
nie. Gaan die nuwe monarg as 
Christen of christen sê en doen? 

Monargie is ’n Christelike konsep. 
Die integriteit van die monargie is 
Christelike integriteit. Charles III 
se kroningsdiens sal geanker wees 
in Christelike liturgie, Christelike 
simboliek, Christelike ede, Christelike 
salwing en Christelike gebed. 

Mag die nuwe Britse koning betyds 
besef dat wanneer die koningshuis 
(weer) met die nek onder die 
valbyl moet kniel, dit waarskynlik 
Christene sal wees wat tot hul 
redding kom – hulle wat hy dalk 
besig is om te vervreem ...

As voormalige (onwillige) onder-
dane kan ons maar net met die hand 
op die mond bely: Met ’n koninkryk 
en met ’n koningshuis sal dit wel 
wees, daar waar God regeer.

--------------------------------------------------------
1. bit.ly/3QGdKyP
2. bit.ly/3QGdYGb
3. bit.ly/3Xrjw9F
4. bit.ly/3GZLcgu

AP KERK PETRUS STEYN

Bediening van die doop
My enigste troos in lewe en in dood is dat ek aan 
Jesus Christus behoort, het ons opnuut saam met EJ 
en Martie Henning bely. Die Hennings het hul seuntjie, 
Dewet, voor die Here gebring sodat hy die teken van 
die verbond kan ontvang. Op 14 Augustus het Dewet 
deel van God se verbondsgemeenskap geword. 
Ons bid dat hulle as gesin in hul liefde vir, geloof in 
en verhouding met die drie-enige God sal groei en 
verdiep. Mag hulle daagliks, in die krag van die Gees, 
getrou aan die volgende bevel wees: Daarom moet jy 
die Here jou God liefhê met jou hele hart en met jou 
hele siel en met al jou krag (Deut. 6:5). 

Verbondsonderrigafsluiting
Ná die erediens, op 30 Oktober, het die afsluiting van 
die verbondsonderrig plaasgevind. Die kinders, hul 
ouers en die voorgangers het heerlik saam gekuier. 
Daar is gebraai, gelag en gespeel. Almal het dit 
vreeslik geniet!

Belydenis van geloof
Twee jong dames het op 6 November voor die Here 
en die gemeente, soos Petrus van ouds, bely dat Jesus, 
die Christus, die Seun van die lewende God is (vgl. 
Mt. 16:16). Mag hulle, Nadia en Elouise, daagliks met 
die wete, dankbaarheid en troos leef dat Christus Jesus 
die weg en die waarheid en die lewe is (vgl. Joh. 14:6). 
Mag hulle en die res van die gemeente die woorde van 
1 Korinthiërs 12:12 opnuut ter harte neem en uitleef: 
Want net soos die liggaam een is en baie lede het, en 
al die lede van die een liggaam, al is hulle baie, een 
liggaam is, so ook Christus.

Ds. Ryno van As

Martie, EJ Henning met baba Dewet en ds. Ryno van As

Verbondsonderrigafsluiting

Nadia Lötter, ds. Ryno van As en Elouise Snyman

Belfast Rusoord
Kom maak ons Rusoord jou tuiste waar jy in goed toegeruste kamers met opgeleide personeel en ander 
vrolike senior burgers kan rustig raak. 
ONS BIED DIE VOLGEDE: 24 uur mediese versorging • CCTV • 24 uur sekuriteitstoegangsbeheer •  
Drie gebalanseerde maaltye per dag • Aktiwiteite vir elkeen.
PRYSE: Semiversorgend – R6 180 • Verswakte bejaardes – R 6 720.  

Woonstelle: Selfversorgend – “Bachelors” – R2 830 • 1 Slaapkamer R4 500 – 2 Slaapkamer R6 070.
Kontak die bestuurder vir enige navrae:  
Riana De Villiers by 013-253 3121 / 063 663 7449 of e-pos: manager@belfastrusoord.co.za

AP KERK DELMAS

Belydenis van geloof
Op Sondag 13 November 2022 het 
twee finalejaarkatkisante, Christine 
van Dyk en Brent Whitcomb, belydenis 
van geloof afgelê. Brent is ook by 
die geleentheid gedoop. Die diens is 
waargeneem deur ds. Chris Denysschen.

Seën word hul toegebid vir die toekoms. 
Ons is baie trots op hulle.

Annatjie Bothma

AP KERK WATERBERG

Ons neem afskeid
Dit is met groot hartseer dat ons afskeid neem van 
ds. Lourens Prinsloo en sy gesin. Vir sewe jaar het hy as 
leraar ’n besondere rol in lidmate se lewens gespeel en 
het hy ook diep spore in hul harte getrap. Die AP Kerk 
Waterberg wil hom ook bedank vir die toewyding en 
entoesiasme waarmee hy in hierdie gemeente gedien 
het. Sy diensbaarheid, getrouheid, bereidwilligheid en 
opregtheid sal lank onthou en verseker gemis word. 
Ons groet hom en bid hom en sy gesin God se rykste 
seën toe op hierdie nuwe hoofstuk wat vir hulle voorlê. 

Ons dra Gesang 97 aan hulle op: God bly met u, 
waar u ook mag gaan.

Herman Erasmus

Kerssang
Die gemeente het weer hul jaarlikse Kerssangdiens 
aangebied. Vir die afgelope sewe jaar het ds. Prinsloo 
dit met groot sukses behartig. Christie Ludick het by 
hom oorgeneem en op soortgelyke wyse voortgegaan. 
Wat Christie se poging meer merkwaardig maak, is dat 
hy gestremd is. Maar, die Here gebruik enige iemand 
om sy werk te doen. Almal het hartlik saamgesing, 
waarna die susters se heerlike verversings geniet is. 

Baie dankie, Christie. Ons sien jou weer volgende jaar.

Stoffel Visser

Brent Whitcomb, ds. Chris Denysschen en Christine van Dyk

Kerssangdiens

Christie Ludick en ds. Lourens Prinsloo

Kerssangdiens

VOLKSHULP 2000
Volkshulp 2000 is gestig in 1991 as 
’n organisasie sonder winsoogmerk, 
en ontvang geen ander inkomstes 

van enige instansies nie. Ons is dus 
afhanklik van ons eie volksgenote wat 
kan help met die onderstaande items.

Vir belastingdoeleindes kan 
Volkshulp 2000 op aanvraag ’n 

Artikel 18A-sertifikaat uitreik met alle 
kontantdonasies wat aan Volkshulp 

2000 gemaak word. Bankbesonderhede 
kan verkry word by ons hoofkantoor.

Indien u oor die volgende items beskik wat 
bruikbaar is, kan u ons gerus kontak by 

ons hoofkantoor en ons kom haal dit by u, 
of u is welkom om dit self te kom aflewer.

ONS BENODIG DRINGEND ALLE 
BRUIKBARE ITEMS, WAT DAN WEER 
HELP OM AAN ONS VOLKSGENOTE 

SE BEHOEFTES TE VOLDOEN.

Klere • Skoene • Linne • Huisraad  
Alle bruikbare meubels • Speelgoed • Kos

www.volkshulp.org.za
Tel: 012 755 8201 • Sel: 082 6827454

Adres: Steadlaan 246, Queenswood, Pretoria

A P  K E R K D A S S EA P  K E R K D A S S E

e-pos: pietersburg@apk.co.za

IS JOU REKENAARBEGROTING 
BEPERK? 

Ons verkoop opgeknapte (“refurbished”) rekenaars,  
skootrekenaars en bedieners. Alle opgeknapte rekenaars  

het ’n waarborg vir een jaar. Ons koerier landswyd! 

Kontak Pieter by 083 214 3521 of pieter@activepc.co.za

Gariepdam
Bekostigbare oornagverblyf, goed geleë in die 

middel van SA, tussen Gauteng, Kaap, Natal, PE 
en OL. Verskeidenheid opsies beskikbaar, vanaf 
enkelpersone tot groot gesinne, asook groepe. 

Veilige parkering in ’n rustige omgewing.

Kontak Debbie: 082 326 5714

Natal Suidkus – Southport
Lekker, gerieflike selfsorgtuinwoonstelle  
te huur vir vakansie. Ten volle toegerus. 

Loopafstand van die see, braaigeriewe, see-uitsig, 
DStv, ens. Tariewe vanaf R350 per dag. 

Kom ontspan in ’n rustige stil omgewing! 
Kontak Hendrie: 072 932 1070

Het jy geweet ons publikasies kan ook aanlyn bestel word?
Gaan loer gerus by www.liginduisternis.co.za

32  DIE BOODSKAPPER



AP KERK SENEKAL

Belydenis van geloof
Henco Meyer en Kobus Hefer het op 6 November 
2022 hul geloof voor God en die gemeente bely. Dit 
was vir die gemeente ’n groot voorreg om deel te 
kon wees van hierdie twee jongmense se geloofspad 
tot dusver. Hulle is van kindsbeen af dooplidmate van 
die gemeente en nou kan hulle die voorregte beleef 
en ervaar as belydende lidmate van die gemeente.

Ds. Nico Hefer van die AP Kerk Kimberley is gevra 
om hierdie geleentheid waar te neem. Dit was vir 
hom ’n groot eer om sy broer en vriend as belydende 
lidmate van die AP Kerk Senekal te bevestig.

Seën word hulle toegewens op hul nuwe 
verantwoordelikhede in die gemeente.

Ingestuur Kobus Hefer, ds. Nico Hefer en Henco Meyer 

AP KERK MOOT-SENTRA AL

Stigterslede se  
70ste huweliksherdenking 

George en Bettie Oosthuizen, stigterslede van 
die AP Kerk en in besonder van die AP Kerk 
Moot-Sentraal, het op 27 Desember 2022 
hul 70ste huweliksherdenking gevier. Wat ’n 
uitsonderlike mylpaal!

Oom George, soos hy alom bekend is, sê dit 
is net genade van Bo. Op 91 sny hy nog self sy 
gras en werk ook nog self in die tuin.

Die egpaar ondersteun mekaar met die huistake en bak en brou selfs saam in die kombuis. Tannie 
Bettie het ’n tyd gelede met haar gesondheid gesukkel, maar met die krag en genesing van ons 
hemelse Vader, gaan dit sommer baie beter.

Hulle het drie dogters, een seun, nege kleinkinders en 13 agterkleinkinders. As ouderling het 
hy 29 jaar onafgebroke op die kerkraad gedien. Gedurende kerkboutyd het hy ook self van die 
spitspaalheinings aanmekaar gesweis.

AP Kerk Moot-Sentraal is voorwaar trots op die Oosthuizen-egpaar en ons wil hulle God se rykste 
seën en goeie gesondheid toebid.

Izak Loots

George en Bettie Oosthuizen

AP KERK MARBLE HALL

Aan die einde van verbondsonderrig
Dit is die heerlike voorreg van ’n predikant om jongmense in hul finalejaarverbondsonderrig onder 
hande te neem en hulle voor te berei vir belydenisaflegging. Die vyf katkisante van 2022 was ’n 
besonderse groep jongmense – uniek in baie opsigte. Aan vriendelikheid, liefde en omgee was daar 
nooit ‘n tekort in die klas nie.

Met groot vrymoedigheid is hulle toegelaat om op 6 November hul belofte aan die Here af te lê. Ons 
bid hulle toe gehoorsaamheid en geloofsgroei op hul geloofspad vorentoe. Dit moet genoem word 
dat hul ouers deurentyd hul doopbelofte nagekom het. As simbool daarvan het elke ouer sy kind tot 
by die kansel begelei, sodat die jongmense daar hul belofte kon aflê. Mag die gehoorsaamheid van 
hierdie ouers vir elke ander verbondsouer ’n voorbeeld wees.

Finalejaarkatkisante 2022 – ons as gemeente neem jul hande en stap saam met God die toekoms tegemoet.

Ds. Pieter Malan

Waarom moet ons kinders belydenis van geloof aflê?
Toentertyd was doop en belydenisaflegging van die grootste gebeurlikhede in ’n mens se lewe. 
Ongelukkig het die belangrikheid en grootsheid van hierdie heuglike gebeurtenisse afgeneem. Babas 
word ná hul geboorte gedoop. Die kindjie word deur die doop in die genadeverbond van die Here 
God ingelyf. Om jou geloof te bely, is die bewys van ’n persoonlike geloofsoortuiging. 

Waarom moet dooplidmate belydenis van geloof aflê? Die antwoord is doodeenvoudig: Ek sê in 
geloof “ja” vir die Here God, want Hy is my enigste troos in lewe en in sterwe. Belydenis van geloof 
is ’n openbare aangeleentheid. Die openbare getuienis oor die Here Jesus deur sy volgelinge is ’n 
noodsaaklikheid. Bely (Grieks: homologeō) beteken om jou verbondenheid aan ’n persoon openlik uit 
te spreek. Met ander woorde, jy “kom uit” vir die Here God; jy is nie skaam om openlik te bely dat jy 
aan die Here behoort nie!

Waarom moet dooplidmate belydenis van geloof aflê? Soos jongmense in die kerk voor die 
gemeente “ja” sê vir God, moet hulle hul getuienisse in die wêreld tydig en ontydig uitlewe tot 
uitbreiding van sy koninkryk op aarde, want dit is salig om vir die Here te werk!

MG Müller (VDM)

V.l.n.r.: Marzane Fouché, Carina Steel, Zané Barnard, 
ds. Pieter Malan, Wihan Engelbrecht en Marcos HoughGroepsfoto

AP KERK POTGIETERSRUS

’n Nuwe herder
Die jaar 2022 was vir die gemeente 
op Potgietersrus een van heerlike 
opwinding. Ons het op ’n hoë noot 
begin met die verwelkoming van ds. 
Henning en suster Cathy Dafel. Gou 
het hulle nesgeskop, ook in ons harte. 
“Schlegte mense songen niet ...” en  
“In de hemel sal je songen dat de sweet 
je aftappen ...” het nuwe betekenis 
gekry met ons musikale leraarspaar 
wat musiek en sang deel van ons 
gemeentelike byeenkomste gemaak het.

Rondom die Woord ...
Daar was die Woensdagoggendbidure van die handjievol broers; die Woensdagoggendbybelstudie 
én byeenkomste by die Ouetehuis; die Kerssangdiens – geleenthede om ons ’n nuwe verstaan van 
ou waarhede te gee. Die gereelde verbondsonderrig was padaanwysings vir jong gemoedere en 
gedurende die eredienste is ons gevoed en gelaaf deur suiwer, hartsvernuwende Woordverkondiging.

Seniors se byeenkomste
Soos altyd was die seniors aktief en vol planne en elke byeenkoms was ’n hoogtepunt, waarvan die 
Paas- en Kersprogram getuig.

Kuiertyd ...
Die bal is verder aan die rol gehou met ons “basaar der basare”, die jaarlikse kerkkamp, die 
Sekelbosskermete en visvangkompetisies. Maar diep-diep waar dit stil is, was dit ’n wonderlike wete 
dat ons is waar ons behoort omdat ons een taal praat – ’n hartstaal wat dieselfde geloofstaal praat.

Ons dank aan ons hemelse Vader vir soveel genade vir hierdie gemeente!

Wilna Eckard

Rondom die Woord

Gemeentenuus – ons wil graag van u hoor!
Stuur asseblief alle gemeentenuus in Microsoft Word-formaat aan ons. Nuusbrokkies moet nie langer 
as 300 woorde wees nie en ook nie ouer as ses maande nie. Ons wil graag foto’s saam met u berig 
plaas. Stuur dit asseblief apart aan en nie as deel van die Word-dokument nie. Ons benodig die 
oorspronklike, hoë resolusie foto’s. Stuur u gemeentenuus na boodskapper@apk.co.za vir plasing.

VOORNEMENDE EN HUIDIGE KOVSIES: Vind u geestelike tuiste en skakel  
in by ons bedrywighede. AP Kerk Bainsvlei – Kontak ons by 082 614 5857.

FEBRUARIE 2023  35

Gemeentenuus



Gemeentenuus

AP KERK LEONARDVILLE

Hentiesbaai-hengeltoer
Ons jaarlikse hengeltoer het plaasgevind 
van 19 tot 29 Maart. Veertien lede (12 
Suid-Afrikaners) het die hengeluitstappie 
meegemaak en die rekordboeke is 
herskryf – nie oor die grootte nie, maar 
oor die hoeveelheid vis wat gevang is! 
(Kontak ds. Albert Boshoff by albert.
boshoff@apk.co.za vir meer inligting.)

Paaskamp
Gedurende Paasnaweek het Leonardville 
en Keetmanshoop die jaarlikse 
Paaskamp vir die Ring van Outjo, in die 
Mariental-distrik aangebied. Lidmate 
van Outjo, Grootfontein, Windhoek, 
Leonardville en Keetmanshoop het die 
geseënde kamp bygewoon. Ds. Jan en sr. 
Marguerite Brink het die Saterdagsessies 
hanteer, terwyl ds. Willem Theron die 
Goeie Vrydagdiens en ds. Albert Boshoff 
die Opstandingsdiens gelei het.

Kerkbasaar
Gedurende ons kerkbasaar op Mariental (April) kon ons deur die genade van die Here by ons 
begrote basaar-inkomste uitkom! Lidmate van al ons preekpunte (Leonardville, Aranos, Mariental, 
Maltahöhe, Gobabis) was teenwoordig.

Lief en leed
Ons het hartseer beleef met een sterfte en heelwat lidmate wat siek was en operasies ondergaan het. 
Ons is die Here dankbaar vir versorging, genesing en vertroosting.

Belydenisaflegging
Die katkisante-afrondingskamp, wat deur vyf katkisante bygewoon is, het die naweek van 30 September 
op die plaas Saddle, Swartrant-distrik plaasgevind. Gedurende November het die volgende sewe 
katkisante by die verskillende preekpunte hul geloof bely: Nico Janse van Rensburg en Hendrik Gey van 
Pittius (Leonardville); Jo-nell Thirion (Aranos); Sanmarie Truter en Annette Verwey (Maltahöhe); Chrizaan 
Agenbach (Mariental); Nikitta Binneman (Keetmanshoop). Mag die Here hierdie nuwe lidmate seën, 
gebruik en vir ons kerk behou.

Die Here is goed vir ons. Ons gaan 2023 met vertroue op Hom tegemoet.

Kontak Bennie Cornelissen by bennie.cornelissen@gmail.com vir meer inligting oor ’n Namib/Kalahari 4x4-gemeentetoer.

Ds. Albert Boshoff

Sanmarie Truter, ds. Albert Boshoff en Annette Verwey

Ds. Albert Boshoff, Nico 
Janse van Rensburg en 
Hendrik Gey van Pittius

Ds. Albert Boshoff, Nikitta Binneman, 
ouderlinge Brinkie Blaauw en Dries Radford

Ds. Albert Boshoff en 
Chrizaan Agenbach

AP KERK LOUIS TRICHARDT

Rolbaldag
AP Kerk Louis Trichardt het ’n paar besige 
maande agter die rug. Op 17 September 
2022 het ons ’n heerlike rolbaldag aangebied. 
Die spanlede het volgens ’n tema aangetrek 
en omtrent aandag getrek. Daar was ook ’n 
paar oorspronklike name. Kleurvolle drag en 
oorspronklike name ten spyt, het die kerk se 
hoërskoolspan almal ore aangesit. 

Gemeentekamp
Gedurende die naweek van 30 September 
tot 2 Oktober 2022 het ons kerk op Theo 
Lordan se plaas gaan uitkamp. In die heerlike 
vars Bosveldlug het ons wild besigtig, vleis 
gebraai, geswem en net lekker saam gekuier. 
Die Saterdagoggend het ons meer geleer 
van onbekende woorde in die Bybel en in 
die proses baie “wyser” geword. Die kamp 
is afgesluit met ’n erediens in die lapa. Die 
kroegtoonbank het gedien as kansel (al die 
drank was darem weggebêre!). Baie dankie 
aan die Lordan-familie vir hul gasvryheid.

Belydenisaflegging
Op 13 November 2022 het ses pragtige 
jongmense van ons gemeente belydenis van 
geloof afgelê. Dit is groot genade en seën 
om hierdie jongmense in ons gemeente te 
verwelkom. Mag julle vrug dra in hierdie 
gemeente en waar julle ook mag gaan.

Senior burgers
Op 19 November 2022 het die senior burgers 
’n funksie aangebied. Dit was ’n besonderse 
geleentheid waar almal ’n swierige hoed moes 
dra. Die seniors het baie deftig gelyk. 

Ons oudste lidmaat, oom Ted Uys (97), 
bestuur nog self en tel die registrasienommers 
van aankomende voertuie om verveling so 
’n bietjie hok te slaan. Die genade van ons 
hemelse Vader is voorwaar groot.

Ingestuur

Rolbal – wenspan

Gemeentekamp

Belydenisaflegging

Senior burgers

Rolbal

met Pieter & Pieter met Pieter & Pieter 

In hierdie artikels sal aan die volgende drie hoogtepunte aandag gegee word:

1. Voortrekkereeufeesvierings (1938)
2. Hoeksteenlegging van die Voortrekkermonument (1938)
3. Inwyding van die Voortrekkermonument (1949)

Hierdie gebeurtenisse wat gedurende 1938- 1949 
plaas gevind het, het Afrikaner na sio na lis me uiter-

mate gestimuleer en ongetwyfeld byge dra tot die tot-
stand koming van die Republiek van Suid-Afri ka in 1961.

Voortrekkereeufeesvierings
Die Voortrekkereeufees het van 8 Augustus tot 16 De sem-
ber 1938 geduur en ’n hoogtepunt bereik met die hoek-
steen legging van die Voortrekkermonument, waarmee 
dit saamgeval het. 

Die volksraadslid vir Parys en latere speaker van die 
Volks raad, HJ (Henning) Klopper, het op die gedagte 
ge kom om die voetspore van die Voortrekkers in ’n pel-
grims tog regoor Suid-Afrika na te spoor. Dit sou sim bo lies 
wees van die verspreiding van die beskawing van die 
suide na die noorde. Hy was dan ook die entoesiastiese 
dryfveeragterdiemanjifiekesimbolieseOssewatrekvan
1938. Aanvanklik is gedink om net een wa van Kaap stad 
na Pretoria ’n trekroete te laat volg, maar nadat talle 
an der Klopper se gedagte aanvaar het, het die gees drif 
hoog begin loop. Die beplanning het veel groter af me-
tings aangeneem en uiteindelik is 14 (volgens som mige 
bronne 15) trekroetes met 10 waens, getrek deur ’n 
to taal van 8 000 osse, gevolg. Die waens is vernoem na 
An dries Pre torius, Hendrik Potgieter, Pieter Retief, Sarel 
Cilliers, Dir kie Uys (’n kleiner waentjie wat deur lede van 
die Voor trekkerbeweging getrek is), Magrieta Prinsloo, 
Johanna van der Merwe, Magdalena de Wet en, ter ere 
van die rol wat die Voortrekkervroue gespeel het, die 
Vrou- en Moeder wa. 

Die waens het hul landswye togte op verskillende plek-
ke begin. By die Kaapstadwa is nog ’n wa gevoeg wat as 
rei sen de posbus sou dien en met verloop van die tog is 
140 000 boodskappe by 289 aandoenplekke ont vang 
en na Pretoria vervoer. Alreeds by die vertrek vanaf Van 
Riebeeckstandbeeld in Kaapstad, was 25 000 gees drif-
tige mense teenwoordig wat onder meer deur Henning 
Klopper toegespreek is. Hy het die doel van die Ossewatrek 
soos volg uiteengesit: “Ons wil hulde bring aan diegene 

wat vir ons ’n land en toekoms verwerf het en ons wil 
die eer gee aan die Almagtige, in die vaste vertroue dat 
Hy ons tot ’n magtige volk voor sy aangesig sal maak.” 

Soos by die begin in Kaapstad is al 10 waens, sover hulle 
ge trek het, met bruisende geesdrif begroet en het die 
waens selfs in dorpe en stede onder meer as preekstoele 
gedien, vanwaar huwelike bevestig en babas gedoop 
is. Straatname is verander en van die waens en osse is 
deur nat beton getrek om hul spore te verewig. Die feit 
dat hierdie gebeure vir die volle vier maande deur die 
na sionale pers en radio gedek is, het beslis ook tot die 
geesdrif en welslae daarvan bygedra.

Talle interessante voorvalle het waarskynlik tydens 
hierdie gebeurtenis plaasgevind. So het ’n groep vroue in 
Voor trekkerrokke die Vrou- en Moederwa deur die strate 
van Bloemfontein getrek, omdat die Engelse stadsraad 
geweier het om Maitlandstraat na Voortrekkerstraat 
te herdoop.

Die Transvaalse trekke is Dinsdagaand 13 Desember op 
luisterryke wyse op die kampus van die Universiteit van 
Pretoria tydens ’n skitterende fees, wat deur 10 000 mense 
bygewoon is, afgesluit. Enkele verwelkomingstoesprake 
is gehou, by welke geleentheid die beeldhouer Gerard 
Moerdyk tereg verklaar het: “Die Voortrekkers het iets 
verrig sonder weerga in die wêreldgeskiedenis, iets wat 
die bestaan van ’n waardige monument regverdig.” 

Die volgende dag het die waens van die verskillende 
trekke mekaar in Kerkstraat by die ou begraafplaas ont-
moet en is onder meer met ’n saluut van nege kanonskote, 
en daarna op Kerkplein deur ’n feesvierende skare van 
25 000 mense, verwelkom. Vier van die waens het hul reis 
by Bloedrivier beëindig, waar soortgelyke feestelikhede 
as in Pretoria plaasgevind het.

Gelyktydig met die Ossewatrek het ’n fakkelloop deur 
Voortrekkers plaasgevind, wat die idee van die Voor trek- 
ker beweging se leier, dr. NJ van der Merwe, was. Die 

Glorieryke hoogtepunte op die pad  
van Suid-Afrika (1) – Dr. Pieter Möller

IN DIE SPORE VAN GISTER

Vervolg op bl. 40

In die April 2022-uitgawe van Die Boodskapper het ek 
die vraag gevra: Is die naaste skool die beste skool? Die 
belangrikste deel van die antwoord op hierdie vraag is 
of ons kinders se onderrig by ’n spesifieke skool geanker 
gaan wees in ’n Christelike lewens- en wêreldbeskouing 
of nie. 

Ons woon in Centurion en daar is nie ’n tekort aan 
om die hoek opsies ten opsigte van openbare en koste- 
effektiewe Afrikaansmediumlaerskole nie. Afrikaans as 
onderrigtaal, alhoewel baie belangrik, is egter nie die 
enigste vereiste waaraan ’n skool vir ons kinders moet 
voldoen nie. Ons wil nie terug na die kospotte van Egipte 
nie. Ons is op soek na ’n skool met gelowige op voeders, 
wat gehalte- en Skrifgefundeerde onderrig aan ons kin-
ders oordra. Ons is ook op soek na ’n skool wat nie na 
die staat se pype rondom kwessies soos taalbe leid, ge-
drags kodes, geslag en badkamers en seksuele onderrig 
hoef te dans nie. Dit klink nie na baie gevra nie, maar 
min skole in ons direkte omgewing voldoen aan al  
hierdie vereistes. 

Tuisonderrig nie vir almal nie
In November 2022 het die gesprek oor tuisonderrig 
behoorlik vlam gevat. In ’n openbare skool word daar 
dikwels van onderwysers verwag om ’n vasgestelde kur-
rikulum en inhoud in ’n vasgestelde volgorde en teen 
’n vasgestelde tempo volgens ’n vasgestelde manier aan 
alle kinders te onderrig. Met tuisonderrig kan ouers die 
materiaal en kurrikulum self kies en het volle beheer 
oor die lewens- en wêreldbeskouing wat gedurende 
“onderrig” by hul kinders gevestig word.

Tuisonderrig het die afgelope paar jaar ’n toenemend 
gewilde onderwysopsie geword. ’n Klompie gelowige 
ouers met wie ek gesels het, se rede hiervoor was een-
vou dig: Hulle kan nie met ’n geruste hart hul kinders 
by ’n skool in hul omgewing afaai nie. 

Wat as daar ’n ander opsie is?
As ons nie tuisonderrig kan doen nie en daar is nie ’n 
onafanklike skool in ons omgewing waar ons ons kin-
ders met ’n geruste hart kan afaai nie, is die oplossing 
eenvoudig: Bou ’n nuwe skool! 

Die meeste ouers sien net die bestaande, uitnemende, 
Afrikaansmediumskole en ervaar nog nie ’n krisis oor 
die toekoms van onderwys nie, maar hierdie skole is 
aan die afneem. Soos die padda in die lou water, is ons 
al gewoond aan die omstandighede in ons skole, maar 
die water gaan nog warmer word. Slegs 1 303 van die 
ongeveer 25 000 skole in die land was in 2020 nog Afri-
kaans enkelmediumskole – 15% minder as in 2012. ’n 
Skrale 94 hiervan is onafanklike skole met die nodige 
vryheid om hul geloof, taal en kultuur uit te leef. 

Onafanklike Christelike skole staan as bakens van hoop 
vir onderwys in Suid-Afrika, maar met ’n groei ende 
Afrikanerbevolking, is daar nie naastenby genoeg van 
hulle nie en die platteland trek die swaarste. “Een van die 
grootste vraagstukke vir ons gemeenskap is of ons kan 
verseker dat daar uitnemende onderwys vir die volgende 
geslag sal wees,” sê Dirk Hermann oor die toekoms van 
Christelike, Afrikaansonderwys buite die staat. Ek wil 
byvoeg: “... in elke Afrikaanssprekende gemeenskap.”

“Die bevolkingsgroepe se werklike getalle is aan die toe-
neem. Dit beteken dat die Afrikanerbevolking meer gaan 
word, maar dat dit ook kleiner gaan word in ver ge lyking 
met die res van Suid-Afrika se bevolking. Daar gaan 
dus groter druk in die openbare sfeer op die Afrikaner 
wees, maar terselfdertyd meer mag en geleent hede in 
die private sfeer indien hierdie groep verder binne be-
paalde geografiese gebiede konsentreer soos wat reeds 
die afgelope tyd die tendens is,” aldus Connie Mulder, 
hoof van Solidariteit Navorsingsinstituut in reaksie op 
die bevolkingsberaming in 2019 gedoen.

VAN KARSTOELTJIE TOT BESTUURDER

’n Uittog uit Egipte
Charlotte Fourie

Ons voorouers het nie uitnemende Afrikaansonder wys 
op ’n skinkbord ontvang nie – hulle het dit “gebou” en 
aan ons nagelaat. Ons het ’n verantwoordelikheid om toe 
te sien dat die derduisende Afrikaanssprekende kinders 
wat in die volgende jare onderrig moet ontvang, ’n veilige 
plek sal hê waar hulle sonder vrees Afrikaans, Afrikaner 
en Christen mag wees én gehalteonderrig ontvang. 

Deelnemer eerder as toeskouer
Daar waar gemeenskappe die behoefte aan ’n nuwe skool 
raaksien, is hulle meestal huiwerig om sonder ’n “vol-
ledige pakkie” net te be gin. Daar word normaalweg op 
“iemand” gewag om ’n perfekte produk op die tafel te sit 
wat vinnig en goed koop, groot en goed gaan wees. Wan-
neer het ons net af wag tende toeskouers en kom mentators 
geword, eerder as deelnemers en bouers? 

In 1920 het ’n klein groepie kinders in iemand se huis be-
gin skoolgaan. Sewe jaar later het daardie skool geweldig 
gegroei en ’n nuwe terrein benodig. In 1929 was die skool 
so groot, dat hulle besluit het om die seuns en dogters 
in aparte geboue te huisves. In 2022 is daar ongeveer 
2 500 leerders in beide hierdie skole: Afrikaans Hoër 
Seunskool en Afrikaans Hoër Meisieskool.

In die 1990’s is die Beweging vir Christelik Volkseie 
Onderwys in die lewe geroep nadat ouers visionêr die 
belangrikheid van onderwys buite die staat raakgesien 
het. Die eerste onafanklike en selfstandige CVO-skole 
is met ’n handjievol kinders en personeel begin. Vandag 
is daar 28 CVO-skole regoor die land wat hul eie kurri-
kuluminnovering gedoen het met onderrigpraktyke wat 
individuele aandag moontlik maak, kinders blootstel aan 

die samehang tussen dissiplines, ’n holistiese benadering 
tot onderrig en leer beklemtoon en ook ’n groot klomp 
kinders teen die ideologie van die staat beskerm. 

Die pioniers wat geslagte vooraf begin bou het, het nie 
met ’n maklike stap vir stap handleiding begin nie.

Gehalteonderrig is ononderhandelbaar!
Buiten om onderrig vir die volgende geslag te verseker, 
moet ons ook verseker dat ons dit in ’n beter toestand 
oorgee as wat ons dit ontvang het. Ons kan dus nie 
voort gaan soos daar die afgelope 200 jaar in onderwys 
gehandel is nie. Ons moet woeker met die nuutste navors-
ing om die ideale van verpersoonlikte leer, geïntegreerde 
onderrig en leer, spelgebaseerde leer, en vele meer (die 
einste voordele van tuisonderrig) ook in “tradisionele” 
skole moontlik te maak. Solidariteit Skoleondersteun-
ingsentrum werk juis aan só ’n aangepaste onderrig- en 
leermodel wat alle rolspelers, deelnemers eerder as 
toeskouers van onderwys maak. 

Neem aksie en begin bou!
Wil ons ’n groot vis hê, maar net een klein dam? Of baie 
damme met baie groot visse? ’n Vis in ’n klein dam, bly 
klein. ’n Vis in ’n groot dam, word groter (so sê my pa). 
Ons moet die dam van onafanklike Afrikaanssprekende 
Christelike skole vergroot en dan groot hou. Dit vat net 
20 kinders, 3 opvoeders, ’n gemeenskap en ’n kerksaal 
om ’n skool te begin!

Dit is ons elkeen se plig om nie terug te verlang na die 
vleispotte van Egipte nie, maar ons skoene af te stof en 
ons jongmense na die Beloofde Land te lei. 

Vervolg vanaf bl. 38

Glorieryke hoogtepunte op die pad van Suid-Afrika (1) 
fak kel is as simbool van die Afrikaner se roeping be skou 
en die jeug is gekies as fakkeldraers, omdat die idea lisme 
en tradisies van die Voortrekkers deur die jeug ver-
sinne beeld word. Dit het op 30 November in Kaapstad 
en op 7 Desember by Dingaanstat begin. Die fakkels 
met die wagwoord “Hou Koers” moes brandend gehou 
wordendiefakkelloophetdagennagop’naflosbasis
ge skied. Elkeen van die ongeveer 1 900 fakkeldraers 
het die fakkel een myl (1.6 km) gedra. Hulle het op 14 
Desember gelyktydig in Pretoria aangekom, nadat hulle 
in Vereeniging ontmoet het. Hulle is by hul aankoms 
op die feesterrein deur 25 000 geesdriftige mense en 
sowat 3 000 Voortrekkers met fakkels ingewag, waarna 
oral vreugdevure aangesteek is. Die fakkels sowel as 

afskrifte van die dagboek van Jan van Riebeeck en die 
Retief-Dingaan-traktaat is aan dr. EG Jansen oorhandig. 
Daarna het dr. Jansen die feesgangers toegespreek.

Die Eeufeesvierings het opgewondenheid en bruisende 
geesdrif landswyd tot gevolg gehad. Dit het in alle 
waarskynlikheid en tot ’n groot mate, vir ’n groot gedeelte 
van die Afrikanervolk (300 000 verarmde volksgenote 
wat toe ’n derde van die Afrikanervolk uitgemaak het), 
bygedra om die verslaendheid en wanhoop van die 
depressiejare te vervang met ’n nuwe gees van hoop. 
Henning Klopper het dan ook by geleentheid tydens die 
feesvierings in ’n toespraak verklaar dat die Afrikaner 
ná 1938 nooit weer dieselfde sou wees nie. LIG IN DUISTERNIS

ApPelKie spog nou 
met sy eie boek!

R170
elk

Appelkie die muis is ’n baie nuuskierige klein 
muisie wat soms dapper en soms bang en 

selfs ’n bietjie stout kan wees. Hy is altyd 
baie lief vir die Here en volg die storie 

van God dwarsdeur die Bybel. In die 
opeenvolgende muisgeslagte is daar 

telkens ’n Appelkie wat saam met 
die Bybelkarakters die handelinge 

van die Here beleef en daaruit 
leer wie God is, wat Hy doen en 

wat Hy van almal verwag. 

Appelkie die muis sit onder ’n lowergroen koelteboom en 
knibbel aan ’n yslike groot mieliepit. Dit is groter as sy 

twee vuiste saam. Hy eet dat die semels so spat. Sodra 
hy met die mieliepit klaar is, lê daar ’n soet, sappige 

moerbei en wag wat hy vir poeding gaan opeet.



SOLIDARITEIT HELPENDE HAND-JAARTEMA

2023
HIER IS MY HAND
Helpende Hand wil voorspoed verseker 

deur maatskaplik gebaseerde
gemeenskapsontwikkeling. gemeenskapsontwikkeling. 

Ons getuig hardop: Ons getuig hardop: 

HIER IS ONS HANDE!HIER IS ONS HANDE!
Waar is joune?Waar is joune?

Besoek 
www.ondersteunons.co.za 

en word vandag nog deel van die 
HELPENDE HAND-FAMILIE.



Elke paar jaar stuur elke gemeente in die AP Kerk ’n paar (tot met 
twee) ouderlinge en hul predikant na ’n groot vergadering wat ons ’n 

sinode noem. Die sinode is ’n vergadering wat ’n paar dae lank aanhou en 
waar sake bespreek word wat al die gemeentes in die AP Kerk raak.

Omdat dit ouderlinge en predikante is wat vergadering hou, kan ’n mens 
verstaan dat daar meestal net ouer ooms bymekaar is. Hierdie ooms is 
dikwels ons eie pa’s of oupas.

As ’n mens luister na hoe die pa’s en oupas gesels, kan ek met eerlikheid 
sê dat die AP Kerk bekommerd is oor die kinders en jongmense.

Kom ons begin by die feit dat die jongmense vir die kerk baie belangrik 
is. So was daar byvoorbeeld op Sinode 2022 vier verslae van kommissies 
wat net op die jongmense en hul pad vorentoe gefokus het en ’n vyfde 
verslag wat gedeeltelik op jongmense van toepassing was. Daar was 
altesaam 14 verslae.

Nog ’n plek waar ons sien dat jongmense vir die AP Kerk belangrik is, 
is in die manier hoe die kerkverband (al die AP kerke) se geld spandeer 

Groete, ds. HenningGroete, ds. Henning

word. Meer as ’n derde van die geld word op jongmense en hul pad 
vorentoe spandeer.

Dit klink dalk nou asof ek probeer spog met hoeveel die AP kerkverband 
vir jongmense doen, tog het dit by Sinode 2022 duidelik geword dat 
almal saamstem dat daar selfs nóg meer gedoen moet word. Die 
sinodegangers se mening is dat selfs dit wat nou gedoen word, nog nie 
genoeg is nie.

Die bekommernis gaan oor ’n paar goed:

 Ons jongmense se verhouding met God.
2 Ons jongmense se verhouding met die kerk.
3 Ons jongmense se verhouding met ons volk.
4 Ons kinders se toekoms.

Baie gemeentes vertel van kinders wat verbondsonderrig afhandel en 
dan nooit weer kerk toe kom nie. Dit sê mos dat hulle eerstens nie werklik 
’n verhouding met God het nie en tweedens, dat hulle daarom nie hulle 
belofte aan God nakom nie. As party mense my nou hoor, sal hulle my 
dalk met klippe wil gooi, maar hoe dan anders as jy nie jou beloftes 
teenoor God wil nakom nie en ook nie wil doen wat Hy van jou vra nie?

Die rede waarom die AP Kerk bekommerd is oor ons kinders, is omdat 
ons goed weet dat die lewe nie ’n groot “jol” is nie. Dinge is beslis nie 
altyd maklik nie. Waar gaan ons kinders hoop en hulp kry as hulle nie 
deel van ’n gemeente is waar God werklik aanbid word nie?

Ons wil graag sien dat jongmense lief is vir die Here en vir sy kerk. Ons 
wil graag sien dat ons volk ’n gelowige volk moet wees en ons wil graag 
sien dat wat daar ook al in die toekoms gebeur, ons jongmense soos 
bome sal wees wat langs die stroom van lewende water geplant is – 
vrugbaar en onwankelbaar

Ons weet goed dat daar nog baie meer gedoen moet word en ons is 
dikwels gefrustreerd dat ons nie kan nie. Daarom vra ons jongmense en 
ouers om hande te vat en saam te werk om vir ons jongmense hierdie 
kosbare gawes te gee. Wees deel van die oplossing.

1

God praat met Moses (Ex. 3:1-4:17)

© 2007 Gospel Light. The Really Big Book of Bible Story Coloring Pages

MOSES VOOR FARAO (EXODUS 7:14-10:29)
“Farao, die Here, die God van Israel, 
het gesê jy moet sy mense laat 
trek!” het Moses uitgeroep toe hy 
voor Farao staan.

“O, ja!” het Farao geantwoord, “wie 
is hierdie God en waarom moet ek 
na Hóm luister? Ek het nog nooit van 
Hom gehoor nie en ek sal Israel nie 
laat gaan nie!” het Farao geantwoord.

Farao het baie streng na Moses 
gekyk. “Ek dink julle Israeliete is net 
lui! Waarom doen julle nie jul werk 
nie! Gaan terug werk toe!” Nadat 
Farao met Moses en Aäron gepraat 
het, het hy aan die slawedrywers 
gesê dat hulle nie meer strooi vir 
die Israeliete moet aanry nie. Die 
Israeliete het die strooi in die klei 

ingemeng om die bakstene wat 
hulle gemaak het, sterk te maak. 
Die Israeliete moes nou self die 
strooi gaan haal, maar Farao wou 
hê dat hulle nog steeds net soveel 
bakstene moes maak.

Dit was vir die Israeliete glad nie 
lekker nie. Hulle was baie kwaad vir 
Moses en Aäron omdat hulle so met 
Farao gepraat het. “Dit is julle skuld 
dat hy nou vir ons kwaad is!” het 
hulle gesê.

Moses het nie mooi geweet wat 
om te doen nie, daarom het Hy 
met God gaan praat. “Here, dit het 
niks gehelp nie. Wat moet ek nou 
doen?” het hy gevra. Die Here het 
Moses geantwoord:

gospelimages.com

“Ek gaan Farao se hart hard maak 
sodat ek hom kan straf. Gaan praat 
weer met hom.”

Moses het ’n tweede keer met Farao 
gaan praat. Toe Moses en Aäron 
voor Farao staan, het die Here vir 
Moses gesê dat Aäron sy staf op die 
grond moet neergooi. Toe Aäron dit 
doen, het sy staf in ’n slang verander.

Farao het nie geskrik nie. “My 
towenaars kan ook sulke toertjies 
doen,” het hy gesê. Die towenaars 
het hul stokke neergegooi en … dit 
het ook in slange verander. Moses 
het gewonder wat hy volgende moes 
doen, maar toe hy weer kyk sien 
hy dat Aäron se slang na die ander 
twee slange seil en al twee opvreet!”

So het die Here vir Farao gewys dat 
Hy baie sterker as Farao is, maar 
Farao het net aangehou doen wat 
hy wou. Hy het nie na die Here 
geluister nie. Daarom het die Here 
groot plae oor Egipte laat kom.

Die Egiptenaars het gedink dat daar 
baie verskillende gode is en dat hulle 
gode sterker as al die ander mense 
se gode is. Hulle het geglo dat die 
Nylrivier en die blou lug en die son 
en selfs die sand almal verskillende 
gode was, maar hulle was verkeerd. 
Net die Here alleen is God.

Daarom het die Here Moses en 
Aäron gestuur sodat Aäron die 
Nylrivier met sy staf kon slaan. Toe 

hy dit doen, het al die water in die 
Nyl in bloed verander. Amper asof 
die Egiptenaars se afgod skielik 
doodgebloei het. Al die visse 
het gevrek en alles het vreeslik 
gestink. Nêrens kon die Egiptenaars 
water kry om te drink nie. Maar 
die Israeliete het genoeg water 
gehad om te drink.

Al kon die towenaars ook dieselfde 
doen, kon hulle dit wat God gedoen 
het, nie wegvat nie. Hulle kon die 
bloed nie weer na water verander 
nie. Baie gou was hulle bang, want 
hulle het gesien dat God baie 
sterk is. Maar Farao het nog steeds 
nie geluister nie.

Nadat die Here water in bloed 
verander het, het Hy ook paddas, 
steekvlieë, muskiete, siektes 
onder die diere, groot swere, 
hael, sprinkane en ’n drie dag 
lange donkerte gestuur om die 
Egiptenaars te straf. Met elke plaag 
het die Egiptenaars geleer dat hul 
afgode dooie dinge is wat hulle nie 
kan help nie en dat die Here die 
enigste ware God is.

Die plae was vir die Egiptenaars 
baie sleg, maar die Here het die 
Israeliete elke keer gespaar. Al was 
die plae vreeslik sleg, wou Farao 
nog steeds nie die Israeliete laat 
trek nie. Daarom het God ’n laaste 
plaag gestuur om Farao te straf: Hy 
sou alle oudste kinders in Egipte 
laat doodgaan. Ook Farao s’n.

Identiteit
Aan die een kant sê die reeks: Jy 
moet jouself wees, maak nie saak 
wat nie. Tog sê hulle ook dat jy 
gekenmerk word deur die groep 
waaraan jy behoort.

Die groot storie agter die reeks 
is die verskil tussen die normale 
mense (“normies”) en die 
uitgeworpenes (“outcasts”). Die 
dorpie Jericho is vol normale 
mense, terwyl die skool vir 
uitgeworpenes vol vreemde 
karakters met towerkrag 
is. In hierdie verhaal is die 
uitgeworpenes die “in” groep 
terwyl die normales meestal die 
onderdrukkers is.

Tog is daar ook onder die 
uitgeworpenes verskillende groepe 
en elke groep het hul eie kenmerke. 
Alhoewel daar interaksie tussen 
hierdie groepe is (hulle is tog almal 
uitgeworpenes), is dit ook duidelik 

dat jy aan jou groep getrou moet 
bly. Op dié manier gee Wednesday 
vir ons ’n baie interessante 
interaksie tussen “wees net jouself” 
en “moenie jou groep in die steek 
laat nie”.

Swart en wit of skadu’s van grys
Daar is ’n baie insiggewende 
gesprek in die derde episode 
tussen Wednesday en die 
skoolhoof, Larissa Weems. Beide 
is uitgeworpenes, tog wil die 
skoolhoof beter verhoudinge met 
die normales bou. Wednesday 
kom dan vreeslik in opstand 
daarteen, want sy sê dat die seer 
van die verlede daardeur vergeet 
word. In die terugflitse word die 
konserwatiewe inwoners (Puriteine) 
van New England verwronge 
voorgestel: Leiers wat geen 
teenkanting duld nie, mense wat 
heksejagte geniet en dawerend alles 
wat boos is verwerp. Kortweg word 
dit duidelik dat die dorp se mense 

DIE VERSKUILDE BOODSKAP 
IN DIE WEDNESDAY-REEKS1 
– Trevin Wax 

Die nuutste weergawe van die baie 
gewilde Netflix-reeks Wednesday gaan 
oor die tienermeisie Wednesday, gesinslid 
van die eksentrieke Addams-familie. 

1. Met vergunning in Afrikaans vertaal. Oorspronklik: bit.ly/3ZFsMJc

in die verlede enige iemand gehaat 
het wat nie normaal was nie. Die 
gevolg is dat ’n beeld van een van 
die dorp se bose stigters vernietig 
word. Dan haal Wednesday die 
bekende spreuk aan: “Diegene wat 
die geskiedenis vergeet, is gedoem 
om dit te herhaal.”

Die skoolhoof probeer om 
gemeenskaplike gronde tussen die 
normales en uitgeworpenes te vind 
en so hul verhouding te verbeter. 
Wanneer sy die geleentheid kry 
om die reëls te verander en ’n 
beter toekoms vir die skool en sy 
leerlinge te skep, gryp sy dit aan. 
Wednesday se standpunt is dat die 
normales steeds die uitgeworpenes 
haat en dat hulle dit wegsteek agter 
oppervlakkige gebare en glimlagte.

Wanneer Weems haar probeer 
oortuig dat die wêreld nie altyd wit 
en swart is nie en dat daar skadu’s 
van grys is, antwoord Wednesday 
haar: “Miskien vir jou, maar óf hulle 
gaan ons storie skryf, óf ons gaan 
dit self skryf. Jy kan dit nie beide 
kante toe hê nie.”

Wanneer Wednesday besluit “om 
vir die waarheid te stry”, is sy nie 
eerlik met die geskiedenis en hoe 
ingewikkeld dit is nie. Sy wil eerder 
’n spesifieke interpretasie van 
die geskiedenis as die absolute 
waarheid voorhou. Prakties 
beteken dit dat die toekoms aan 

die een behoort wie se storie die 
gewildste is.

Van “doen wat jy wil” na “doen 
wat ek sê”
Flieks se boodskap van twintig of 
dertig jaar gelede was dat alles 
nie swart of wit is nie. Trouens, 
van die grootste flieks het morele 
probleme toegesmeer. Diegene 
wat geglo het dinge is óf reg, óf 
verkeerd, is as boos uitgebeeld.

Vandag, in ’n reeks soos 
Wednesday, is iemand wat nog só 
dink, duidelik nie meer ’n held nie. 
Die held word eerder uitgebeeld 
as iemand wat aan ’n ander 
interpretasie van die geskiedenis 
vashou en dit op ander afdwing. 
(Hulle het dus geskuif van: “kom 
ons aanvaar mekaar”, na “as jy nie 
glo wat ek sê nie, is jy boos”.)

Wednesday Addams, wat dit baie 
duidelik maak dat sy nie in God 
of die ewige lewe glo nie, sien 
die wêreld as ’n swart óf wit plek. 
Die uitgeworpenes moet wen en 
volgens haar kan die normales niks 
anders as net boos wees nie

Daar is geen grys areas nie. Daar 
is geen ruimte om die goeie en die 
slegte in elke individu te soek nie. 
Sonder God en sy standaard vir reg 
en verkeerd, is al wat oorbly dat 
reg en verkeerd bepaal word deur 
hulle wat die storie vertel.

